
Segunda carta de San Pablo a los
Corintios

Ate Corintowejeakardiro'si Pablote papera pliataeka

1 ¢Yaje mija ime yijeyomarad? Yi'i Pablo, yijey-
omaki Timoteopitiyika, “Jia nimard”, mijareka
yija afiu. Tupardte yire ja'meikapl ariwa'ri Jesu-
cristorika bojariroka bojataparimaji fiime*. Cor-
intowejeareka supabatird Acayaka'iardoka imara
Tupardte jiylipupayeeokaro'si réririjayurdro'si ika
papera yipllatayu. 2 Mapaki Tupard, supabatira
maipamaki Jesucristopitiyika jia mijare nabaara.
Supabatirdoka jia pupaparaka mija imaokaro'si
mijare najeyobaart.

Pablote ba'iaja jliako'omakaja Tupardte Kire jey-
obaaeka

3 Maipamaki Jesucristo Pakika jijimaka imawa'ri
“Jia mibaayu Tupard”, kire yija aririjayu. Mapaki
imari, mare kiwayulayu.  Supabatird ba'iaja
mapuparirijayu poto mare jeyobaaokaro'si maka
imaki kime Tupara. ¢ Ritaja ka'wisika yijaro'si
simako'omakaja ba'iaja yija puparikoreka yijare
jeyobaaerd Tuparate yijaka imajipe. Supa imari
yijare kijeyobaaika upakaja aperd ka'wisika
jlairdte ba'iaja napuparikoreka nare yija
jeyobaawadriyu. S Cristore yi'yurd imari, ba'iaja
kijliaeka upakaja yija jliayu yijaro'sioka. I'supaka
simako'omakaja Cristorird yija imamaka, ba'iaja
yija puparikoreka Tupardte yijare jeyobaayu.

* 1:1 ApOstol

6 Jesucristorika bojariroka bojaripareaja ba‘iaja
yija jlarijayu. I'supaka simako'omakaja, sayija
rakajepddrijayu jla mijare jeyobaaokaro'si.
Isupaka mijaro'si yija imamaka Cristore mija
yi'yua ja'atabeyura mija imarijarirafiu. Ba‘iaja
yija jlarijayu poto Tupardte yijare jeyobaarijayu.
I'supaka yija imarijayua Ofiurd imarl, ba'iaja
]uarlpotom okajdjia imawa'ri samija raka]epaayu
mijaro'si. 7 Yija upakaja Cristore yi'yurad imarfj,
ba'iaja jlarijayurd mija ime. Supa imari “Yijare
kijeyobaaika upakaja Tupardte nare jeyobaarariu,
jia kire nayi'yaokaro'si”, mijareka aripupajoaird
imari, ba'iaja yija puparibeyu.

8 Mija a'mitipe yija jeyomard. Asia ka'iara
tuparaka jimaria ba'laja yija jlarapakakaka
mija Oririka yija yapayu.  Jimaritaka ba'iaja
]uawa ri, ~ okajdjimarla sarakajepddwarlibeyurad
ro' 0J1raraja yija jarape. Supa imari “Reyartikirdja
yija ime je'e mae”, aripupajoabaraka ba‘iaja yija
puparape. 9 Supabatira “Najaarikirdja yija ime”,
yija arlpupa]oarape Supa imari yija pupayariji
mardka'd yija po'ia Iaririwdrlibeyu. I'supaka
simako'omakaja “Reyaekara imakopeirate pariji
Ofiia jariperirfjeiki imarl, Tupara I'rikaja imaki
yijare Taririwarfiki”, yija dariwdrliera i'supaka
yijaro'si simarape. 10 “Yija reyaera baayu”,
yija Aaritirapakard werikareka Tupardte yijare
o'atarape. Supa imari, “Namajioka i'supaka oyiaja
Tupardte werikareka yijare baajiparijarirafiu”,
drlpupajoawa’ri ba'iaja yl]a puparitiyabeyu.
11 Tsupaka yijaro'si simaerd Tupardte mija
jéfedjirijayuapl ariwa'ri yijare kijeyobaarijayu. Jia

Tupardte yijare jeyobaamaka Iawa'ri, “Jia mibaayu
Tupard. Mire yija ]ene1ka upakaja mibaarape
Pablordkaro'si”, rikimardja po'imajare kire arirafu.

Ikupaka simamaka Corintowejeard Pablote
ariberika

12 Apea ikupaka pupajoawa'ri jijimaka yija
ime. “Tupardte yapaika upakaja waard'0rdja
po'imajare jia yija baarijayu, nare pakibekaja”,
yija pupard'opl yija dripupajoayu. Ika wejeareka
imard wapuju pupajoatird nawdrdika upaka
mijaka yija imawaribeyu. I'supakamaria sime,
Tupardte yijare jeyobaamaka jia mijaka yija
imawdrtrijayu. 13 Supa imarl rukubaka mija
pupajoaokaro'simaria papera o'otird mijaro'si
sayija puatargayu Yl]a wardika jia mija dfiaokaro'si
mijaro'si sayija o'oyu. 14 Ika mijare yibojaika,
“Pablo kijeyomardpitiyika wajia bojaird nime”,
jila  ariwdrlibeyukajird T1'rrimardre ime rupu.
I'rarimi jia yijare oritird “I'rd puri jiitaka yijare
wardekard”, yijareka nimaupatiji naririka yija
yapayu. I'supakajaoka maipamaki Jesucristore
pe'rietardfiurimi “Jia yijare a'mitiriwa'ri mire
nayi'rika”, jljimakapi Kire yija arirafu.

15 “Jia yika nime je'e. Supa imari Macedonia
ka'iard ya'rirdka poto napd'ipl yo'rirdfiu mamari”,
Naripupajoakoperape.  I'supaka yibaarikareka
I'pakuri mija p0'ird eyawa'ri jiibaji mijare
yijeyobaajadeka. 16 “Macedonia Kka'iara
ya'rirdka poto napd'i fimatawa'rirdfiu, supabatira
yipe'rirdka potooka 1i'supakajaoka yibaaradfiu
ate”, narlpupa]oakOperape “Judeaka'iara
yeyawartiiokaro'si Corintowejeakara yire

jeyobaardnurd”, fiaripupajoarape. 17 «sJia
pupajoarimariaja i'supaka yijare kérape bai
je'e”, yireka mija aripupajoayu bai? Tuparéte
Oribeyurd puri nafiu upakaja baabeyura imari,
“A'3, i'supaka yibaardfiu”, ariripotojo famaji ate
“Jéno'o, ape upaka yibaaranu”, afiura. I'supaka
dribeyuka fime yi'li puri 18 Kéfiu upakaja
baaiki kime Tupard. I'supakajaoka, “Ikupaka
yibaarafnu”, fiafiua ape upaka baabeyuka fime.
19 Kéfiua upakaja baarijayuka Tupara Maki
Jesucristo. Supa imari “A'd ikupaka yibaarafiu”,
ariripotojo, ape upaka baabeyuka kime. Kirika
bojariroka mijare yija wardrijayu, yi'i Pablo,
Silvano supabatird Timoteopitiyika. I'supaka
simamaka “Ikupaka yija baardfiu”, ariripotojo
ape upaka yija baabeyu yijaoka. 20 “Ikupaka jia
yibaaranu yirirdte”, kérika upakaja ritaja Tuparate
baaeka Kimaki Jesucristopi driwa'ri. Supa imari jia
Jesucristopi mare kibaarijayua 0fiurd imari “Rita,
kérika upakaja baaiki kime”, &riwa'ri Tuparate
majiyipupayeerijayu. 21-22 Jesucristore mayi'yua
maja'atakoreka Tupardte mare jeyobaayu. Supa
imari ikijioka kime Jesucristorird maimaokaro'si
mare wa'maekaki.  Supabatird Kkirird maima
beaokaro'si  Espiritu Santore mapupakara
kifia'ajddeka. I'supaka kibaamaka, “ ‘Jia yirirate
yibaarafu’, kérika wupakaja Tuparate mare
baaranu”, maripupajoayu.

23 “Mija p0'ira  ya'rirdiu”, Nardpaka
mijare pakiberapaki yi'i Okajajiapl mijare
okajaariyapaberiwari mija p0'ird ya'riberape
rupu. Tuparate Taika wdjitdji ikupaka mijare fiafiua

rita sime. 24 Mijare okajaatikard imaripotojo,
“Tkupaka m1]a baabe, ikupaka puri mija
baa'si”, arlwa'ri mijare ja'meriyapabeyurd yija.
Cristore yiritikard mija imamaka, jijimaka mija
imaokaro'si wardbaraka mijare jeyobaarika yija
yapayu.

2

1 Bikija mija p0'ird eyatird, mija pupape'rird
okajdjia mijare yijaimaka ba'iaja mija puparape.
I'supaka simako'omakaja, “Tuparate yapaika
Naripupajoarape. I'supaka simamaka “Ba'i 1a]a
napuparia'si ate”, ariwa'ri mija po'ird turiri
yaribeyukaji rupu. 2 Jijimaka yire imarGjerimaja
mija ime. Supa imarl okajdjiapi mijare yijaijika
ba'i 1a]a pupariwa'ri, mard aperd jijimaka yire
imartijerimaja imaberijifiurd. 3 “I'supaka
napuparijifiu”, ariwdrttird ba'iaja mija puparirika
yapaberiwa'ri mija p0'ird ya'ribeyu rupu. Mija
p0'ird yeyartki rupu mijaka okajierika yapawa'ri
“Ikupaka mija baabe”, dparaka papera takaja mija
p0'ird yiplatarape. Okajietird ba'iaja pupapekaja
jijimaka yire pupaririijeriikird mija imaokaro'si
mijare sayipliatarape. Supa imari “Nap0'ird
yeyaraka poto jla simamaka Tatird jljimaka
nimardfiu je'e naro'sioka”, narlpupa]oayu 4T'sia
papera mijaro'si yo orapaka poto jimaria ba'iaja
yipuparape yorapard'djird. Supa simako'omakaja
siatird ba'iaja mija pupayaokaro'simaria papera
mijare yipllatarape. “Jia mare wayulaiki kime
Pablo”, mija ariwarliokaro'si mijare sayipliatarape.

Ba'iagja mare  baakoperapakiteoka  mija
wayuiabe, Pablote drika

5> Ba'iaja mija watopekard baarapakite jia

s~

mijaro'si yo'oera baayu mae. Ba'iaja kibaarapaka
d'mitiritird, ba'laja yipuparapaka simamaka
sapemawa'ribaji mija imarape je'e, mijaro'sioka.
I'supaka simako'omakaja “Ba'itakaja mijare
pupaririijetiyaberapaki kimarape je'e”, fafiu
ba'itakaja Kkijliarika yapaberiwa'ri. 6 Ba'iaja
kibaarapaka simamaka mija rérdpaka poto
“Tkupaka kire mabaaye'e kipupape'yaokaro'si”,
mija ima upatipafiakaja aritird i'supaka Kkire
mija baarape. I'supaka simamaka maekaka
puri pupape'yuka kijayua simamaka kopakaja
samija ja'atabe. 7 TI'supaka kire baabekaja,
ba'iaja kibaakopekareka ye'kariritird jia Kkire
mija jeyoape ate. I'supaka kika mija imabe,
tériritakaja ba'iaja pupariwa'ri “Mardka'a baatira
jia naka imawartlibeyuka yi'i”, kéripupajoakoreka.
8 Kika mija jeyoapakd'd, “Rita yire nawayuiayu
ate”, kéhaokaro'si i'supaka kika mija imarika
yiyapayu. 9 Kire yibaartjerapaka upakaja
mija yi'rird papera mijare yiplatarapaka imari,
“Maekakaoka nare fafiu wupakaja baaird
nime”, mijareka daripupajoaiki fiime. 10 Supa
imari ba'iaja baakopekakite ba'iaja baaeka
mija ye'karirirdkareka 1'supakajaoka simaraiiu
yiro'sioka. Yire ba'iaja kibaaika imakopejika
sareka kire yiwayuiajifiu. I'rika upakaja jijimaka

i'supaka fiimarijayu. 11 Kire mawayuiaye'e, ba'iaja

pupawa'rl Satandre yapaika upakaja kibaa'si.
I'supakajaoka maro'si sima'si, majeyomakite
mawayuiajifiu. Satanare mare pakiriyapaikakaka
Ofiurd maime.

Corintokard majaroka Pablote d'mitiririyapaeka

12 Tréadewejeard yeyarapaka poto Maipamakire
yire jeyobaaikapi ariwa'ri imatikaja po'imajare
imarape yire na'mitiyaokaro'si. Supa
imari Jesurika bojariroka nare yiwdarOmaka
jljimakapi tokardre yire &'mitirape. 13 I'supaka
simako'omakaja Trladera majeyomaki Titore
imabepakd'd ba'iaja yipuparape. Torajira
mae, tokardre  yimajaroka  bojaweatird
Macedoniaka'iard ya'rape Titore mo'ari.

14 Ba'iaja yipupariko'omakaja Cristorird yija
imamaka dakoa imabeyua yijare téririikia mae.
Supa imari “Jiitaka mibaayu Tuparad”, dparaka
jla yija puparijayu. Supabatird Cristorika
bojariroka bojapibarimaja yija imaokaro'si
Tupardte yijare pliatacka ritaja po'imajare
sOfaokaro'si.  I'supaka simamaka 1'rdkd'rimato
jariwa'ririmariaja sayija bojatapamaka a'mitiritird,
Cristore nayi'yu.  Takori je'e, ikupaka sime:
Mapaornea majoeika poto ritaja sajisia pibika
ritaja po'imajare wilka upaka simarijayu.
15 Cristorika bojariroka yija bojapibamaka
fawa'ri jijimaka Tupardte yijaka ime. Kirika yija
war0Otapa, Tupard pd'ird a'rirlikird, supabatirdoka
ba'iaja imarika tiyibeyur6'ord a'rirtikird pariji
sd'mitiririjayurd. 16 Cristore yi'riberirika ima,
“Ba'iaja imarika tiyibeyur6'ord a'ririwapaka”,
driwa'ri  nare yija bojamaka nayi'ribeyu

Cristorika yija wardika &'mitiririyapabeyura.
Tupard p0'ird a'rirtkirdro'si puri nare yija
wardika nayi'yu Ofiia nimajiparikiroka naro'si
simamaka. I'supaka Cristorika yija war0rijayua
pemawa'ribaji imatiyaika simamaka Tuparate
yijare jeyobaaberirikareka, mardkd'a baatird
wdjia sayija bojawarliberijadeka. 17 T'supaka
Nafiua simako'omakaja, rikimardja nime nifiert
toporiyapawa'ri takaja Cristorika bojariroka
war0taparimaja. Nupaka baarijaribeyura
yija purl. Jesurird imari, kirika bojariroka
pakirimariaja po'imajare warlerd Tuparate
plataird yija ime. I'supaka pupajoaird yija ima

IETR-2T]

simamaka kiaika wdjitdji wdjirokapi yija war0rijayu.

3

“Mamari  imara'aekakukukaka be'erd'o
mamakukukaka majaroka  mayi'ririjaririkia

ikupaka sime”, Pablote drika

1 T'supaka vyo'oko'omakaja “Yija imard
imatiyarimaja”, ariwa'rimaria i'supaka mijare yija
bojayu. Aperd wardrimaja puri “Imatiyarimaja yija
ime”, arikoperijayurd. Mija p0'ird netarijayu poto
papera naro'si aperdte o'oeka mijare nabearijayu.
I'supaka mijare nabeaika papera ima, “Jia wardira
nime”, ariwa'ri nawardird'Okarare no'orljerijayua.
I'supakajaoka aperd'ord na'yu poto mijare
nawdrdikakaka papera no'orljerijayu. Yija puri,
i'supaka baabeyurd. 2 Mijaja imard “Jia wardird
yija ime”, dparaka papera yija beartikird upaka
yijaro'si imard. Yija warGika yi'riwa'ri ba'iaja
mija baaika ja'atatird apeupaka mija o'amaka
iatird, “Jia Cristorika bojariroka Pablordkare nare

warOyu”, ritaja po'imajare dripupajoarijayu.
I'supaka mija baaika yija pupakara sayija
oflu. 3 Cristo papera maika upaka imard mija
ime. Kirika bojariroka yija war0Gikapi ariwa'ri
Cristore mija pupaka jia o'aika ritaja po'imajare
fawdrlipatayu. Aperd warOrimaja papera o'oeka
narikaika upakamaria mija ime. Tupard, Ofiia
imajiparimaji Espiritu Santore mija pupakard
mijare Kifia'ajddeka simamaka i'supaka sime.
Moisés imaroyikakiro'si atapdiard Tuparate o'oeka
upakamaria sime mae. I'supakamaria simamaka
mapupaka Espiritu Santojo mare o'arijayuka.

4 Jia mijare yija warderd Cristore yijare
jeyobaayu. I'supaka simamaka “Nare yija
wardikapi driwa'ri Cristore yapaika upaka baaira
nime”, Tupardte Taika ‘Wajitdji yija arIwarlyu.
> I'supaka jljimaka yija afiua simako'omakaja yija
pupayariji yija Ofuapi driwa'rimaria ]1a yija wardyu.
Tuparate yijare jeyobaaikapi ariwa'ri takaja ritaja
yija baawarliyu. 6 Tupardjaoka imaki kimajaroka
mamakukukaka bojajjirimaja yija imaokaro'si
yijare jeyobaaiki. Supa imari “Yimakire
d'mitirip€airdte yitddranu”, Tupardte dfiua bojaika
sime mamakukukaka majaroka. Supa imari
bikija Moisés imaroyikakite o'oeka ariroyika
upakamaria yija warOyu mae. Espiritu Santopi
driwa'ri mapupaka o'amaka kire mayi'ririikiakaka
sabojayu mamakukukaka majaroka. Bikija
Tupardte jd'meka o'oeka yirikopeird puri
nareyardka be'erd'd kika imajipabesarafiurd.
I'supakamaria sime mamakukukaka majaroka
yi'yurdro'si purl Espiritu Santore nare fia'rljdimaka
Tuparaka 0fiia nimajipardfiu ariwa'ri sabojayu.

7-8 Kijd'meika dta pdiard o'otird, Moisés
imaroyirekakite = mamari  Tupardte  Kkire
saja'ataeka. I'sia kire kija'ataekarimi Tuparate
kiaeka be'erd'd simamaka jimari jdjia Moisés
pema yaaboaeka. I'supaka simamaka Israeltatara
maraka'a baatird sarakajepddberiwa'ri kipema
niariyapaberika. Bikija Tupardte ja'meka jiitaka
simaeka. I'supaka simaeka kopakaja Moisés pema
jdjia yaaboaeka. Supa imaripotojo 1'rdrimi upakaja
sariririjarika. Bikija Tupardte jd'meka 0'oeka jdjia
yaaboaikapitiyika po'imajaro'si kire sakija'ataeka
simako'omakaja sayi'riwdriberiwa'ri, Tupard
p0'ird po'imajare a'riberika &riwa'ri sabojayu.
Mamari kija'meroyika yaaboaikapitiyika
sakija'ataeka simako'omakaja  satériwa'ribaji
jla sime ika mamakukukaka majaroka. Supa
imari Ofia imajipartikiakaka Espiritu Santore
maro'si e'era'aeka. I'supaka ima imari, famaji
aperikurioka purirtikimaria sime. 9 Bikija
Moisés imaroyikakite Kkija'merlikia Tuparate
kire Tjikakaka puri sayiriberiwa'ri “Tuparate
yapaika upaka po'imajare baabepakd'a ba'iaja
nare kimarijerdfiu”, safiu. I'supaka imaripotojo
jajia yaaboaikapi setaeka. Ika mamakukukaka
po'imajare imartijerikakaka mare bojaika. Supa
imaribikijakaka jdjia yaaboaikapi setako'omakaja
mamakukukaka puri tériwa'ribaji imatiyaika
majaroka sime. 10Jia simaroyika mamari Moiséte
jd'meroyika. Supa simako'omakaja satériwa'ribaji
imatiyaika sime ika mamakukukaka majaroka.
I'supaka mapupajoaika simamaka, “Mamari
imara'aeka majaroka imatiyabeyua sime

mae”, maripupajoayu. 11 Noaka imariikimaria
imaripotojo Moiséte jd'meroyika jdjia yaaboaika
watopekapl etaeka. I'supaka simamaka, ika
mamakukukaka majaroka Tupardte mare
ja'ataeka puri imajipartikia imari, tériwa'ribaji
imatiyaika sime.

12 “Imajipartikia sime”, jia Oriwdrdird imarj,
Kikirimariaja  po'imajare  sayija  warQrijayu.
13 Imajipartiikia simamaka, Moisés imaroyirekaki
upaka yija imabeyu. Kipema jdjia yaaboaeka
yaririjarika Israelkardre Takoreka sayapdiapi
kipema Kkirdrita'aroyika. Kipema jdjia yaaboaeka
yaririjarika  aririkopakaja mamari Moiséte
ja'meroyika tiyirijayua. 14 T'supaka simari-
jariko'omakaja Israelkard puri satiyirijayua
a'mitirip8aberikard imari, maekakaoka i'supakaja
imaﬁujuré rupu. I'supaka imard nimamaka,
Moiséte jd'meroyirekakaka niaika poto, “Kopakaja
Tupardte satiyetaeka”, ariwdrlibeyurd nime.
I'supaka imabekaja, Cristore takaja yi'yurd
nimajikareka puri jia sanoriwdrdjifiu. 15 I'supaka
imaripotojo maekaka pariji Moiséte o0'oeka
warliripotojo sanoriwartibeyukaji rupu.
16 I'supaka simakopeko'omakaja Maipamakire
I'r@rimardre yi'rill'mumaka Tatird nare kijeyobaayu
“Saniawadriliri”, ariwa'ri. 17 Espiritu Santopi ariwa'ri
Maipamakire mare jeyobaayu. I'supaka mare
jeyobaabaraka maka kimarijayua simamaka,
Moiséte ja'meroyika mayirikopeka ja'atatird,
Cristore yapaika upakaja baawarliirda maime
mae. 18 Kopakaja jia sOriwapu'ataird jariwa'ri,
Maipamakire pupajoarijaparaka, tériwa'ribaji kima

moriwdrlrijayu mae. I'supaka maimapi 1'rdrimi
upakaja jiibaji Maipamaki upakaja maimarijarira
Espiritu Santore mapupaka mare o'arijayu.

1 Yijare wayulawa'ri, yijare wa'matird
kimajaroka mamakukukaka po'imajare

war0rimaja Tupardte yijare imartjeka. I'supaka
simamaka, ba'iaja aperikuri yijaro'si simarijayua
imako'omakaja, sayija wardrija'atabeyu. 2 Supa
imari aperdte kareaja i'yoa baarijayu upaka
baabeyurd yija ime. I'supakajaoka “Jia
po'imajare yijare yi'rirQi”, ariwa'ri wapuju nare
pakibeyura yija ime. I'supaka imard imarf,
Tupardrika bojariroka apemijipi so'atird yija
Ofiu upakaja yija pupajoaika warGbeyurd yija
ime. Supa imari Tuparite Taika Wajitéji jia
wajiroka noriwapu'atawdrllirokapi  po'imajare
Tupararika yija wardyu. I'supaka yija baamaka
“Pakibeyurd nime”, po'imajare yijareka ariwartyu.
3 T'supaka vyija wardika simako'omakaja
“Pablordkare wardika1'rarimarare Oriwapu'atabeyu”,
dfiurd mija ime T1'rdrimard. Ikupaka sime:
Maipamakire  yi'ririyapaberiwa'ri, ba'iaja
imarika tiyibeyurd'ord a'rirtikird imari, yija
warlika noriwapu'atawdriibeyu. 4 Cristore
nayi'ribeyuapi &riwa'ri po'imajare kipakika
upakaja Satanare nare imardjerijayu rupu. Supa
imari Jesurika tériwa'ribaji imatiyaiki bojariroka
Oriwapu'atabeyaka nare kimartjerijayu. I'supaka
nimarijayua simamaka, “Tupardte ima upakaja
Jesure ime”, nariwdribeyu. > Jesucristore
jiyipupaka Ofiurd imari, yija baarijayuakaka

takaja pupajoabaraka po'imajare warGbeyurd
yijja.  “Imatiyaira Pablorakare ime mirakiyu”,
mija aririka yapaberiwa'ri i'supaka yija baabeyu.
I'supaka baabekaja “Jesucristo kime Maipamaki”,
dparaka yija war0rijayu. = Supa imari mijare
larlparaka yija ba'irabeljird Jesure yijare plataeka
simamaka, kiyapaeka upakaja yija baarijayu.
6 Tupara puri ika wejea rubu'ataeka, neia
simakopekareka saboririijekaki. I'supakajaoka
Cristore vyija Oriberikopekareka, vyijare Kkire
kioriwdrlriljeka. ~ Supa imaril Jesucristore yija
yi'paka'a Tuparaja téririki kimaoka yija puparo'ora
yijare OrirQijerapaki.

7 Téritakakaka Tupardrika bojari kipliataekard
imaripotojo “Térirird yija ime”, aribeyurd yija.
Iakori je'e: Wapajd'rimaria jotoka'i jototOsiard
wapajd'ria jdma upaka imard yija ime. I'supaka
simamaka yija pupakard Tupararika yijareka
imara yija ime. Supa imari “Napupajoaikapimaria
war0rimaja nime. Tupard téririkaja imakite
nare jeyobaaikapi jia nabaayu”, po'imajare
yijareka ariwdrliyu mae. 8 Po'imajare Jesurika
bojariroka war0ripareaja, 1'rdkurimaria ba'iaja
yija jlarijayu. I'supaka simako'omakaja, sardja
sayija ja'atarijaribeyu. I'supakajaoka “;Maraka'a
yija baardfiu mae?”, Aaripupajoako’omakaja
“Tuparate yijare ja'atayu”, aribeyurd yija ime.
9 Rikimardja yijare a'mijlairdte imako'omakaja
Tupard puri yijare ja'atabeyuka. I'rakurimaria
yijare jddrika ri'kakopeird imari, yijare
nakamibaaeka simako'omakaja Tuparate yijare
jeyobaaika simamaka yijare najaawaribeyu.

10 Yija turirijayurd'sé rakakaja nime 1'r@rimard
yijare jddrika ri'karijayurd.  Jesure najddeka
upakajaoka yijare najaariyapayu. I'supakajaoka
ba'iaja kijliacka upakaja jliaripotojo jia sayija
rakajepddmaka Tawa'ri, “Napupakareka Jesure
imamaka, kirikapi i'supaka nime”, po'imajare
driwdrliokaro'si supa yija imarijayu. 11 Jesurika
bojariroka yija war0ripareareka, 1'rdrimi upakaja
yijare jaarika nari'kaika watopekarekaja yija
imarijayu. [I'supaka yijaro'si simako'omakaja
“Jesure napupakareka imapi ariwa'ri kiupaka
jla sanarakajepddrijayu”, yijareka po'imajare
driwdrliokaro'si i'supaka yija jlarijayu. 12 I'supaka
ba'iaja yija juaika simako'omakaja, yija war0ika
d'mitiritird samija yi'yuapi driwa'ri Tupardka Ofiia
mija imajiparafiu.

13 I'supaka simamaka ba'iaja yija puparibeyu.
Mija Tabe, ikupaka safiu Tupard majaroplifiu
o'oekard:  “Tupardte yi'yuka imari, Kkirika
bojariroka po'imajare  yiwdardyu”,  1'rikate
arika. I'supakajaoka yija pupajoayu yijaro'si.
Tupardte a'mitirip8aird imari, kirika bojariroka
ja'atarimariaja yija wardrijayu. 14 T'supaka
pupajoaird imari, po'imaja yijare jdarika
ri'kakopeika yija Kikibeyu. Maipamaki Jesucristo
reyaekakite  0fhia  Tupardte jaripe'ririijeka
ate. Supa imari Jesurird yija imamaka, “Yija
reyakopeko'omakaja  Ofila Tupardte yijare
jaripe'rirtjerdiiu  ate”, yija  aripupajoayu.
I'supakajaoka mijare kibaardfiu.  Supabatird
kimard'ord Tupardte mare e'ewa'rirafiu. 15 Supa
simamaka, “Jia mijaro'si simard”, ariwa'ri ba'iaja
jlaripotojo Tupardrika bojariroka mijare yija

warOrijayu. I'supaka yija baaika simamaka
T'rdrimi upakaja rikimabaji Jesucristore yi'yura
po'imajare imarijayu. Kire nayi'yuapi ariwa'ri jia
Tuparate nare baamaka “Mare wayulaiki imarfj,
jia Tupardte mare baayu”, naririjayu. Supa imari
“Téririkaja imatiyaiki kime”, ariwa'ri po'imajare
kire jiyipupayeerijayu.

16 T'supaka simamaka ba'iaja pupapekaja
Jesurika bO]ElI‘lI‘Oka ja'atarimariaja yija
wardrijayu. Yija po'la ba'iaja jliabaraka rietaka
sajaririjariko’'omakaja 1'rdrimi upakaja yija
pupaka okajdjia imaokaro'si Tupardte yijare
jeyobaarijayu. 17 Ritaja wejea yija turitapard'd
ba'iaja yija jlarijayua puri wejejé'rdkaja
imartkimaria sime. Supa yija jlako'omakaja, “Kika
Ofiia y1]a imaj 1paruk1a purl tériwa'ribaji jia imartkia
sime yijaro'si”, arlpupa]oawa ri, maekaka ]1mar1
ba'iaja yija ]uakopelka mara 1mabeyua yijaro'si.
18 Supa imari ika ka'iareka yija Tarijayua puri
puririikia sime. I'supakamaria yija Tabeyua
puri imajipartikia ima.  I'supaka simamaka,
maekaka yija Tarijayua pupajoatiyabekaja yija
ime. Mabo'ikakurird maimartkiakaka puri
siaberiripotojo sayija pupajoatiyarijayu.

%)

1Tka mapo'ia wejejé'rakaja Ofiia imartikiro'simaria
sime, Nojimariji ~ reyarukia. I'supaka
simako'omakaja “Mareyardka be'er'sd 0fiia mare
jaripe'ririijetird mapo'ia Tupardte mare o'araiu”,
maripupajoayu. I'supaka mare kibaartki
po'ipuri maekaka mapo'ia ima upakamaria
imardka, Ofiia imajipariikia imari. 2 Ika ka'iareka

imabaraka ka'wisika majlarijayu poto Tupara
p0'ird mamaka po'iapi imarika mapupajoarijayu.
3 Yiapupaka takapijimaria Tupard p0'ird
maimardka simamaka i'supaka fiafiu. Mamaka
po'ia mare Kkio'ardkapi Kkipd'ird maimarafiu.
4 Ba'iaja imarikareka riifiurd imaripotojo
dakoa okamirdmariaja apekukurd imarika
maimaripupajoayu. I'supaka mapupajoaika,
“Po'imarird malmarlyapayu” ariwa'rimaria
samapupajoayu. Waard'ord maima ja'atatird,
reyariba'ikakamaria po'ikird maimariyapayu.
5 Supa imari mareyaraka be'erd'dpi, po'ia mare
kija'atardkapi maimaokaro'si Tupardte mare
po'ijjiaeka. Supa imari “Tupard imaki i'supaka
mare baartikika”, mariwdriliokaro'si  Espiritu
Santore mare kifia'ajdaeka.

6T'tojitepi driwa'ri maka kima mofiua simamaka,
Tupardte mayi'yu. 0'0rd maima poto puri,
maipamaki Jesucristo p0'ird maimabeyua
simako'omakaja “Mareyardka be'erdo'opi puri
kika maimarafu”, jijimaka maririjayu. 7 Maekaka
waard'0rd kire maibeyukajia simamaka i'supaka

mafiu. Jesure yi'yurd imari, “Mare Kkérika
upakaja maro'si simardfiu”, maripupajoayu
samaibeyua simako'omakaja. 8 Supa imari

“Tupardte arika upaka baaiki imari mapo'ia mare
kio'aranu”, manu. I'supaka simamaka, reyatira
sarekaja Maipamakika maimariyapakOpeyu
9 I'supaka pupajoaripotojo ika ka'iareka O0Ofiia
maimatiyikuriji jljimaka Kiajiyuika mabaarijayu.
O'6rda maima poto mabaarijayu upakajaoka
mareyaraka be'erd'opi maimaranurd'ora

mabaarafiu. I'supaka imarijarirtkird maime.
10T'supaka simamaka ritaja ika wejeareka kiro'si
mabaaijika 1'rdrimi Cristore Tardfiu.  I'supaka
kibaardnurimi jia, ba'iaoka Kkiro'si mabaaijika
ko'apitordja sawapa matdporafiu.

Ikupaka sime Tupardka jia imarika

11 T'supaka Kkiro'si yija baaijika “Kiarlikia
sime”, ariwa'ri Tupardrika bojariroka po'imajare
yi'yaokaro'si jia oyiaja nare vyija war0rijayu
sayija Oriwarlir0'djirdja. I'supaka yija baaika,
supabatirdoka kiyapaika upakaja yija imarijayua
Ofiuka Tupard. I'supaka simamaka samija 0fiu
je'e mijaro'sioka. 12 Mija Iabe. “Jiird nime”,
yijareka mija afaokaro'simarla i'supaka mijare
yija bojayu ate. Isupaka baabekaja “Pablordkare
wapuju mija jaiyuyeyu”, yijare jaiyuyeirdte mija
afaokaro'si mijare sayija bojarijayu. Ikupaka
nime yijare jaiyuyeird: “Jia wardrimaja nime”,
po'imajare nareka &haokaro'si nawar0rijayu.
I'supaka baaripotojo “¢Yaje yija pupard'Opl puri
jla Tupardka yija ime?”, nariri imakopeyu.
13 Tuparate y1]1y1pupayeet1yar1parea]a “Wapu]u
wejabiritikakiji ~ kime  Pablo”,  1'rdrimardre
yireka Aarikopeika, mard imabeyua yiro'si
I'supaka nariko'omakaja “Jia Oripliaird imari,
Tupararika bojariroka jia yijare nawdar0rijayu”,
yijareka mija daripupajoajika jia sime. Jia
mijare jeyobaaokaro'si i'supaka yija baayu
14 “Cristore mare wayulatiyayu”, &ripupajoaird
imari, jéritarimarlaja Kirika bojariroka yija
wardrijayu. Mare wayuiawa'ri ba'iaja mabaaika
wapa maro'si Kkireyaijika simamaka, kika

reyaekard upakaja maime maro'sioka. 15 Ritaja
po'imajare  wayuiawa'ri ba'iaja nabaaeka
wapa Jesure naro'si reyaijika. Ikijioka imaki
reyaripotojo Ofiia jaripe'rikaki. Supa imari
“Jijimaka maimariikia takaja pupajoabekaja
maimaye'e mae”, aripupajoawa'ri Kiarijiyuika
takaja mabaarijariye'e.

16 Supa imari po'imajare 1atird “I'supaka nime”,
Tupardte Oribeyurdte arika upaka yija aribeyu
mae. Cristore yi'ribeyukajird yija imaroyirapaka
poto puri “Mupakaja imaki kime”, kireka
drIpupajoaira y1]a imaroyirape. Maekaka puri
jla Cristore yi'yura imari, ape upaka kireka
yija pupajoayu. 17 Supabatird Jesucristoriki
puri Tupardte kipupaka o'aekaki imaki. Bikija
kimaroyika mirdkareka apeupaka Kkipupaka
o'aekaki imari, mamarokapl oyiaja pupajoaiki
kime mae. 18 Tupard 1r”kaJa imaki mapupaka
o'aiki. Bikija puri kire jo'ata'arimaja maimaeka
simako'omakaja Jesucristore reyaekapi driwa'ri
“Jia yika mija imabe”, Tuparﬁte mare drika.
Supa imari i'sia majaroka po'imajare yija
war0ikapi jia kika nimaerd, nare bojarimajaro’si
yijare kipliatacka. 19 Mija Tabe, ikupaka sime
po'imajare yija war0ika: Ritaja po'imaja Tuparate
jo'ata’'arimaja upaka nimako'omakaja jia kika
nimarika kiyapaeka. Supa imari ritaja ba'iaja
nabaaika wapa Jesucristore naro'si reyaijiokaro'si
kire kipliataeka. Supabatira kire nayi'yuapi ariwa'ri
dakoa oka nare imabeyua Tuparate Taika wajitdji.
Supa imari jljimakapi Kirird nare kimardjeyu. Ika
majaroka ritaja po'imajare yija war0tapaokaro'si
Tuparate yijare pliatacka. 20 I'supaka simamaka

Cristoro'si kirika bojariroka bojajjirimaja yija
ime.  Po'imajare yija bojaika Tupardja etatira
kibojari kopakaja nare sayija bojayu. I supaka yija
ima simamaka, “Kirika bO]&I‘lI‘Oka y1 riwa'ri ]1a
kika mija 1mabe” po'imajare yija afiuapi ariwa'ri
Tupardte nare okajdarijayu. 21 Mija Tabe. I'rdkurioka
ba'iaja baakoribeyuka Jesure imako'omakaja,
ba'iaja baarimaji upaka reyarikika Tupardte
kire imarijeka. I'supaka kibaaekapi ba'iaja
mabaaika wapa kiwapakoyika simamaka “Ba'iaja
nabaaikapitiyika nimabesarafiu mae Yimakirira
imari”, mareka Tuparate afu.

6

1 Tupardte yijare jeyobaamaka kimajaroka
warldrimaja imari, ikupaka mijare yija anu:
“Mijare wayuiabaraka, jia Tupardte mijare baaika
simamaka jia Kkire a'mitirip@arijaparaka mija
imabe. Kire mija yi'ripakiwd'imaria'si” 2 Mija
abe, kimajaroka o'oeka imapi ikupaka kérika:
“Mijare  yijeyobaartkirimi  seyaeka  poto,

mija jéferijayua a'mitiritird jia mijare
yijeyobaaeka ba'iaja mija jliaeckareka mija
wapu'yaokaro'si”, ariwa'ri sabojayu.

Mija a'mitipe yija jeyomard. Maekaka puri
po'imajare  a'mitiritikaja, supabatird ba'iaja
nabaaikareka nare tdderd imatikakiji Tuparate
imarijayu.  Supa imari maekaka puri, Kkire
najéﬁeréka upakaja kibaaranu.

3 Kirika bojariroka warGtapabaraka ba'iaja
yl]a baabeyu, “Pakirimajaroka nawarlyu je'e”,
po'imajare yijareka aria'si ariwa'ri. 4 Supa imari
“Rita sime, wadjia Tupardro'si ba'irabeljirimaja

nime”, po'imajare afaokaro'si Tupardte yapaika
upakaja baabaraka yija imarijayu. Supa imari
1'r@kurimaria ba'iaja aperdte yijare baako'omakaja
nare yija rupuwapae'ebeyu. I'supakajaoka
ba'iaja yija jlarijayu poto, sarekaja pupapekaja
Tupardte yapaika upakaja baabaraka yija
ime. Mija T1abe, ikupaka sime ba'iaja yija
jUarijayua: > Yijare napajerijayua, wékomaka
imariwi'iaraoka 1'rdkurimaria yijare natatikopeyu.
Aperikuriboebara oyiaja réritird, piperikapi “Nare
majadderd”, dparaka nakasererijayu. Supabatira
rikimakaja  ba'iraberika yijaro'si imamaka,
jimaria aperikuri yija riririjayu. I'supakajaoka
Namiareka kadpekaja yija imarijayua, aperikuri
ba'arika imabeyu potooka vyija Kké&sirabarijayu.
6 Ritaja i'supaka ima vyija rakajepdarijayua
fawa'ri, “Rita sime Tupardte yapaika upakaja
Pablorakare baarijayu”, po'imajare yijareka afu.
I'supaka simamaka, jiipupard imari, jiirokapi
yija imarijayu. I'supakajaoka jia Tupararika
bojariroka 0Ofiurd yija ime.  Supabatird yija
yapabeyua po'imajare yijare baako'omakaja
sayija rakajepddrijayu. Tupardte yapaika upakaja
baaird imari, jla po'imajare wayuiawa'ri, nare
yija jeyobaayu. Espiritu Santore yijareka
Na'rijaika imari, kirikapi jia yijare kijeyobaarijayu.
I'supakajaoka pakirimaria, po'imajare wayuiaird
imarj, jia nare yija baarijayu. 7 Tupardte yijare
jeyobaaikapi kimajaroka bojaika upakaja sayija
warOrijayu  kiyapaika upakaja simaokaro'si.
I'supaka kirika bojariroka yija wardrijayu poto,
jla yija imamaka Tawa'ri “Jipupaird imari, rita

yijare nabojayu”, narirafiu. 8 I'rdrimard imara
yijare ]1y1pupayee1ra aperimara puri jéno'o.
I'supakajaoka T'rdarimard “Jia baarijayura nime”,
dfiurd imaripotojo, apera puri i'supaka dribeyura.
Tuparate puataekara yija imako'omakaja “Wapuju
pakirimaja nime”, 1'rdrimardre yijareka arikopeyu.
9 Rikimardjaoka nime yijare Oriripotojo, “Ba'iratara
nime”, yijareka &afurd. “Reyarikirdja nime”,
yijareka nariko'omakaja, 0Ofiia yija ime rupu.
I'supakajaoka jimaria ba'iaja yijare nabaaika
simako'omakaja reyabeyukajird yija ime
rupu. 10 I'supaka simamaka aperikuri jimaria
ba'iaja puparipotojo Maipamakire jia yijare
baarijayua pupajoawa'ri jijimaka yija imarijayu.
I'supakajaoka wayuoka baaird imaripotojo
Tupardrika bojariroka yija warOikapl ariwa'ri
rikimard jia Tupardte nare baariikiakaka natdpoyu.
Maekaka dakomarird yija imako'omakaja Jesurira
yija imamaka, ritaja jia oyiaja kirika Tupardte
yijare ja'atayu.

11 Mija a'mitipe yija jeyomard, Corintowe-
jeakard.  Ritaja yija pupajoaika ya'erimariaja
mijare yija bojayu, mijare wayuiatiyaird imarf.
12 T'supaka mijaka yija imako'omakaja mija
puri rakajerimakiji yijaka imara. 13 T'yika
kimakardate watawa'ri naka kijaika upaka mijare
yija bojarijayu. Supa imari ba'iaja imabekaja
mijare vyija wayuiaika upakaja yijare mija
wayulabe mijaro'sioka.

14 Cristore vyi'ribeyurdka rirdkibiritiird mija
ima'si. Tuparate yapaika upaka baaird, ba'iaja
baarijayurapitiyika 1'ratiji pupajoabaraka



2 Corintios 6:15 xxii 2 Corintios 7:1

imawartlberijird. Mia je'ei'siroka moriwdriiokaro'si
sime neird'd6 boir6'dka rukubaka imaberijika

dfua. 15 T'supakajaoka, Cristo majamaki
imari, kika T1'ratiji pupajoawarlibeyuka kime
Satanas. I'supakajaoka Cristore yi'yurd

kire  yiribeyurdka 1'rdtiji = pupajoabaraka
imawadrilibeyurd. 16 Napupaka nare afiu upakaja
pupajoatird wapuju imaja jérdka nabaaeka
jiyipupaka nofiua Tupardte jiyipupaka Oririwi'iard
imaberiri imakopeika. I'supakajaoka sime
maro'si. Tupard Ofia imajipaki mapupakara

Na'rjjditikard imari, 1i'supaka wapuju ima

jlyipupayeerdka jeyoaritiyabekaja maimaye'e.

Mia, Tupardja ikupaka bojaekaki kimajaroptfiura:

“Yire  yi'yurd  pupakareka  fimajiparafu.
Nimard'opiji naka fimarijarirdfiu.  Supa
imari  najiyipupayeeriikika  fimardfu.
I'supakajaoka yirird nimardfiu naro'si”,
ariwa'ri sabojayu kimajaroptifiura.

17Tkupaka kéfiu apea:

“Yirika vyi'ribeyurdka T1'rdtiji pupakird mija
ima'si. Supabatird nare mija jeyoaritiya'si,
yiyapabeyu upaka naka mija baakoreka.
Nafiu upakaja mija baardkareka, yirird mija
imamaka, jijimaka mijaka fiimardfiu”, mare
kéfu.

18 “I'supaka mijare yibaardfiu Mijapaki upaka
imawa'ri. I'supaka mijare yibaamaka yi-
makard mija imarafu”, ariwa'ri kibojayu
Maipamaki ritaja tériwa'ribaji imatiyaiki.

7

1 Mija d&'mitipe yija jeyomara. I'supaka

Tuparate mare bojaeka maro 'sijiima. Supa imari
kiyapabeyua, supabatlra mapupajoaika upakaja
baabeka]a maimaye'e. Ritaja i'supaka imarij ayua
ja‘atatird, Tupardte oyiaja ]1y1pupayeewa ri,
kiyapaika upakaja baabaraka maimaye'e.

Kire nayi'pakd'd, jijimaka Corintowejeakardka
Pablote imaeka

2 Yija jeyomard, yijare mija wayuiabe.
“Ba'ilaja baaird nime”, T1'rarimardre yijareka
ariko'omakaja, nirdreoka yija yapaika upaka ba'iaja
baaberapara yija. I'supakajaoka aperdte ba'iaja
baartjekoribeyurd yija ime. Supabatirdoka yijaro'si
nifierli toporika yapawa'riji po'imajare wapuju
pakiberapara yija. 3 “I'supaka yijareka jaira
mija ime”, ariwa'rimaria mijare sayibojayu.
Kopakaja jimaria mijare yija watatiyayu bikija
mijare fiaritirape. I'supaka simamaka, mijaka
yija imarijayua, yija reyarafiu r6'djirdrdja mijare
yija wayularija'atabesarafiu. 4I'supaka simamaka,
“Nare yibojaika upakaja yire nayiTirafu”,
mijareka farlpupajoayu. “Jia Tupardte yapaika
upakaja  baaird nime Corintowejeakara”,
dripupajoawa'ri jljimaka mijaka fiime. Supa imari
ba'iaja yija jliarijayua simako'omakaja jiitakaja
yipupayu.

5 Trdaderd'0pi Macedonia ka'iara yija etarapaka
be'erd'd 1'rdkurioka jiipafiaka jéritakoribeyukajiré
yija imarape. I'supakajaoka yija eyair's
rakakaja ba‘iaja oka yijare imarijariroyirapaka.
I'supaka simamaka, jimaria tokardre yijaka
okabojiroyirape. Ba'iaja puparirika yijaro'si

simarijariroyirape apea. 6 I'supaka yijaro'si
31mar1]ar1roy1rapaka simako'omakaja Titore
yija p0'ird etamaka jia yija puparape. Ba'iaja
puparijayurate okajdjia imarijeiki imari, Tuparate
yijare jeyobaarape. 7 Titore 0'0rd etarapakapi
takaja ariwa'rimaria jijimaka yija ime. Mija p0'ird
kimarapaka poto, jia mija imamaka kiarapaka
imari jijimakapi 0'0rd ketarape. Sapi ariwa'ri
jljimaka yija ime yijaro sioka Ikupaka Titore
Pablote ba'iaja pupayu ariwa'ri 1'supakajaoka
Corintokardre ime naro'si. Supa imari jimaria
mire niariyapayu. Supabatirdoka mire watawa'ri
miyapaika upakaja nabaarijayu”, ariwa'ri
kibojaetarape. Sa'mitiritird, tériwa'ribaji jijimaka
Nime mMae.

8 Supabatird bikija papera mijare yipliatarapaka
fatird ba'laja mija puparapakakaka fa'mitirape.
I'supaka simako'omakaja “I'sia papera
yipliataberiri imakoperape”, aripupajoabeyuka
yi'l. Papera mijare yipllatarapaka poto “Siatird
ba'iaja napuparirafiu je'e”, Haripupajoakoperape.
I'supaka  simako'omakaja, ba'iaja  mija
puparapaka fojimariji mijareka so'rape. 9 Supa
imarfi siatird ba'iaja mija pupayuapi driwa'rimaria
jjimaka fiime. Ikupaka sime &'mitirikdri je'e:
“Ba'laja baarika ja'atatirda Tupardte yapaika
upaka oyiaja nabaarijayu mae”, kérietarapaka
d'mitiriwa'ri jijimaka fiime.  I'supaka simarika
Tuparate yapamaka i'supaka mijaro'si simarape.
Supa imari jiaro'si imarapakaja ba'iaja mija
puparika simamaka, “Yija paperapi ba'iaja
nare vyija baaberape” yija daripupajoayu.

10 Ba'iaja mabaaika 1atird ba'iaja Tupardte
mare puparirijeyu. I'supaka kibaamaka,
saja'atatird kiyapaika upaka oyiaja mabaaokaro'si
i'supaka mare kibaayu. [I'supaka simamaka
ba'iaja mabaaika ye'kariatird, timariji mare
kibaartikia imareka mare sakitddyu. Sapi
ariwa'ri ba'iaja puparijaribeyurd maime. Topil
Tuparate yi'ribeyurd puri, ba'iaja nabaaikareka
ba'iaja puparipotojo “Sayija ja'ataerd yijare
miwayulabe”, Tupardte aribeyurd. Supa imari
Kipd'ird a'rirtikimarird nime. 11 A'mitirikdri je'e.
Tupardte yapaika upaka mijaro'si yo'orapaka
iatird, ba'iaja mija puparape. I'supaka imaripotojo
jla yijaka imariyapawa'ri fojimarlji ikupaka
mija jarape: “I'tojirdja, ba'iaja mibaarijayua
mija'atabe”, mija watopekareka imakite mija
drdpe. Supabatird “;Dako baaera foaitakaja ‘Sareka
dparaka i'yopiyurd mija jarape.  “Nojimariji
oka yija jieberiripareaja, timariji Tuparate
yijare baardfiu je'e”, mija daripupajoarape.
I'supaka imard imari yire jiyipupaka Oriwa'ri

jimaria yire mija Tariyapayu. Supa imari
mija watopekard ba'iaja baarapakite timariji
mija baarape Kki'yopiyaokaro'si. Supa jia

baarapard mija imamaka dakoa oka imabeyua
mijaro'si mae. 12 I'supaka mija baartikiakaka
mijaro'si yo'orapaka simako'omakaja ba'iaja
baarapakite, supabatirdoka sajliarimajire takaja
pupajoawa'rimaria sayo'orape. Tupardte Taika
widjitdji “Rita, jia Pablote majiyipupayeeyu”, afiurd
mija jayaokaro'si mijaro'si sayo'ojirape.

13 Supa imari yipapera iatird jia yire mija yi'yua
a'mitiritird okajdjia yija jayu. Supabatird, jaibaraka
mijaka Titore imarapaka simamaka, jia pupayuka
kime mae. Jijimaka kimamaka Tawa'ri, tériwa'ribaji
jijimaka yija jayu mae. 14 Mija p0'ird ke'rird
baarapaka poto “Jia mire e'etoritird, Corintokarare
mire yi'rirdnu”, Titore faritirape. Kire Hardpaka
upakaja mija baarape. Supa imari dikapi ariwa'ri
kirokapi i'yopiribeyuka yil mae. “Jia mire
nabaarainu”, ariwa'ri Titore yija bojarapaka rita
kire yija drdpe mirdkiyu. I'supakajaoka 1'rdkuri
upakaja mijare yija bojarapaka rita simarape.
15 Jia kika imarika yapawa'ri jiyipupakapi kire
m1]a e'etorape. Supabatird jiajaoka kire mija
yi'rape. Ritaja i'supaka kire mija baaeka mirdka
pupajoabaraka jiibaji mijare kiwayuiarijayu mae.
16 Supa imari “Tupardte yapaika upaka oyiaja
baabaraka nimaranu”, 8paraka jijimaka mijaka
Nime mae.

8
Wayuoka baairdite jijimakapi majeyobaaye’e
1 Mija d&'mitipe yija jeyomara. Ritaja

Macedoniakarad™ Jesure yi'yurd majaroka mijare
yija bojaerd baayu. Nare wayuiawa'ri jia Tuparate
nare jeyobaaika upakajaoka aperdte jia oyiaja
nabaarijayu naro'si. 2 Rikimakaja ba'iaja aperate
nare ka'wisijlarlQjeko'omakaja jljimaka nime.
Supabatird wayuokatakaja baaird imaripotojo
aperdte jeyobaarika pupajoawa’ri rikimardja

8:1 Corinto se encontré en la provincia de Acaya. Macedonia
era una provincia al norte de Acaya. Véase el mapa.

nifierli naréarape. 3I'supaka jijimakapi naréarapaka
yifiakoapi Tfiiarapaka simamaka, “Rita sime”,
Nafiu. NijirQikia imard'djirdja Jjiripotojo wayuoka
baairdte wayulawa'ri, narikataka tuikopeikakaka
pariji nare nijirape. Nare sayijéfieberiko'omakaja
wayuoka baairdte jeyobaawa'ri nifierlli yire
nijirape napd'ird saye'ewa'yaokaro'si. 4 “Jesure
yi'yurd wayuoka baaird Jerusalénreka imarate
yija jeyobaayu. Supa imari ika nifierlli naro'si
mija e'ewa'pe”, dparaka yijare sanaja'atarape,
nare jeyobaatiyawa'ri. “I'supaka nare jeyobaatira
jijimaka yija imarafiu”, riwa'ri1'supaka nabaarape.
5«0 0jirdja najeyobaakopejika mara imabeyua”,
yija drlpupajoarape sanaréaerd baarapaka rupu.
I'supaka yija pupajoarapaka simako'omakaja
satériwa'ribaji jila nabaarape. Sanaréaerd baaeka
ikupaka nardpe mamari: “Jesus, yija Ipamaki,
miyapaika upakaja yija baaradfu.” Supabatirdoka
Tuparate yapaika upakaja baaird imari, “Yijare
mija bojardka upakaja yija yi'rirafiu”, nardpe
yijareoka. 6 Supa imari mijaro'sioka jijimakapi
nifieri réabaraka mija ima e'ebaraka Titore
imaerd tord Kkire vyija platarape. Ikijioka
imaki mamaritaka nifieri réarikakaka mijare
jaili'murapaki.  I'supakajaoka jijimakapli samija
réaweaerd “Nare kijeyobaart”, driwa'ri mija p0'ir@
kire yija pliatarape. 7 Supa imari tériwa'ribaji
Tupararikakaka jia Ofiurd imari, i'supaka jia
tokarare mija jeyobaabe. I'supakajaoka “Rita
afiuka kime”, ariwa'ri, Jesucristore oyiaja jia
mija yi'ririjjayu. Supabatird kirika bojariroka
Ofiurd imari, jia samija bojawarliyu. I'supaka

baabaraka jimaria po'imajare jeyobaaira mija
ime. Supabatirdoka yijare jia watatiyaira mija ime.
Supaimariwayuoka baairate téririkaja wayuiawa'ri
jla nare mija jeyobaabe.

8 Mijare jd'merimaria sime, bojarika simamaka
i'supaka fafiu. “Jerusalénreka imardte yija
jeyobaarafiu”, ariwa'ri Macedoniakardre yijare
5rapaka mija 6ririka yapawa'ri mijare sayibojayu.
mija aririka yapawa'ri i'supaka mijare ylbOJayu
I'supaka nare mija jeyobaamaka Iatird, “Ritaoka
aperdte wayuiaird nime”, mijareka fariwdrtrafu.
9 “Jia mare baaiki kime maipamaki Jesucristo”,
ariwdrliird imari, wayuoka baairate jeyobaarika
pupajoaird mija imabe.  Tupardte imard'ora
tériwa'ribaji  imatiyaiki imaripotojo  mijare
wayuiawa'ri saja'atatird po'imaji kipo'jirika. Ika
ka'iard kimaripareaja wayuoka baaiki upaka
kimaeka. I'supaka kimaeka, jia Tupardka dakoa
jariwa'ririmariaja mija imaokaro'si.

10Jia mija imarika yapawa'ri mijare yokajaaera
baayu. Bikija o'rapajé'rdrd mija baali'murapakara
ate mija pupajoarika yiyapayu. “Wayuoka
baairate majeyobaaera”, ariwa'ri apera rupubajira
jijimakapi nifieri mija réali'murape. 11 Mamari
jjimakapi samija baali'mutirapaka upakajaoka
mija rikaikard'djirdja Ijibaraka jijimakapiji samija
réawearika yiyapayu. 12 Marikaika ko'apitordja
maijijika jia sime. Jeyobaarika yapawa'ri
sakijika simamaka 1'rdtiji oyiaja sime Tupararo'si.
Marikaika tériwa'ribaji mare jéfebeyuka kime
Tupara.

13 Mija rikaika pemawa'ribajird aperdte
jeyobaatird wayuoka mija baaeramarla i'supaka

mijare fiafiu. I'rdtijiji mija imaokaro'si i'supaka
mijare fafiu. 14 Mija puri maekaka wayuoka
nabaaika poto rikimakaja mija rikayu. I'supaka
simamaka nare mija jeyobaabe. Namaji wayuoka
mija baardka poto 1'rd ate rikimakaja rikardfurd
je'e apeyari. I'supaka simajikareka mijare
najeyobaarafu. Supa baawa'ri 1'ratiji rikaokaro'si
jia mija jeyobaabu'arafu. 15I'supakajaoka Tupara
majaroplifiurd Moisés imaroyikakite bojaeka
ikupaka afiua: “Rikimakaja mand ayeekara, kiipaji
ayeekardte sanapibaeka. Supa imari kipaji
ayekopekardro'si nayapaeka upakaja simaeka,
supabatird rikimaka ayeekardro'sioka sapiyia
tuiberika”, ariwa'ri sabojayu.

“Titordkare jia mija e'etope”, Pablote drika

16 Mijare yijeyobaariyapaika upakajaoka Titore
mijare jeyobaariyapayu kiro'si. Tuparite i'supaka
kire pupajoarujeka simamaka “Jia mibaayu
Tupard”, kire fafiu. 17 “Nare jeyobaaokaro'si
nap0'ird me'pe ate”, kire fapakad'a, jia jijimakapi
Titore yire yi'rape. I'supaka kire fiaribeyukajikd'aja,
jimaria mija p0'ird a'ririyapatikiji kimarape. Supa
imari kiyapaika upakaja mijare iari ke'rird baayu
mae.

18 Titoka 1i'rika majeyomakite mija p0'ird
yija pliatayu. Mija Ofiuka imari, Jesucristorika
bojariroka jia bojawapu'atawariiiki kimamaka
ritaja Jesucristore am1t1r1pea1ra jia jiyipupaka
kire nofiuka kime. 19 Namaji Corintopi
nifieri yija e'ewa'rirdka poto, Jerusalénrd

yijaka ke'rird kire napliatarape. Tord eyatird
wayuoka baairdte jeyobaawa'ri nifierll yija
jjirAfiu. I'supaka yija baamaka Iatird, “Ritaoka
wayuoka baairdte jeyobaaird nime Jesure
yi'yurd”, vyijareka po'imajare aripupajoaranu.
I'supaka 1imawa'ri maipamaki Jesucristore
najiyipupayeerafu. 20 “Rikimakaja nifierli
naréarapaka jia naba'iaribeyu”, ariwa'ri yijareka
nakérdjairika yapabeyurd vyija. I'supaka
simakoreka 1'rika yijaka a'rirGikika imatiiki.
21 Ba'iaja yijare nakeérdjairika yapaberiwa'ri
jla oyiaja Tuparate Iaika wajitaji yija baarafu.
Supabatird po'imajare Iaika wdjitdji i'supakajaoka
yija baarafiu.

22 Supabatird imaki apika majeyomaki
mija p0'ird naka yipliataerd baaiki ate. Kire
Ofiurd imari, “Jia ba'irabeiki kime”, yija &afiu.
I'rdkurimaria jia jeyobaatiki kimamaka i'supaka
yija afu. “Jia yi'yura nime Corintowejeakara”,
Titore d&paka'a &'mitiritird mijare jeyobaari
ke'ririyapatiyayu mae. 23 Supa imari Titore,
aperd T1'pard majeyomardpitiyika mija p0'ird
yiplatardiiu. Jia Titore 6fiurd mija ime. Yijeyomaki
imari, yupakaja mijare kiwdardrijayu. Kika 1'para
nime aperd majeyomara jia Jesure yi'yurd. “Jia
Jesucristore nayi'yu”, ariwa'ri Macedoniakarare
kika pliataekard nime. I'supaka nimamaka Iatird
jia Cristore jiyipupaka nofiu nimaupatiji. 24 Mija
p0'ird neyaraka poto jia nare mija e'etorika
yiyapayu. I'supaka mija baamaka, “Ritaoka nare
yapaird nime”, Macedoniakardre arIpupajoararu.
I'supaka simamaka “ ‘Corintokarére jla nare

e'etorirdfiv’, Pablote yijare ardpaka rita sime”,
naripupajoaranu.

9

12 “Jesucristore yi'yura wayuoka baairate
jeyobaaokaro'si jiapi nifierli naréayu”, mijareka
afiuka imaripotojo mijaro'si sakaka yo'oerd baayu
rupu. Acayaka'lareka Corintord imardte bikija
o'rapajé'rd wayuoka baairdte mija jeyobaarika
pupajoaill'murapakakaka jijimakapi 0'ora
Macedoniaka'iakardre yibojarijayu. I'supaka
yibojaika &'mitiritird jijimaka jariwa'ri “Maro’'sioka
i'supakaja wayuoka baairdte majeyobaaye'e”,
dparaka  rikimardja = Macedoniaka'iakaraoka
jljimakapi nifierli TJjiriyapaira. 34 T'supaka
mijare Aariripotojo yirupur6'c Titordkare mija
p0'ird yipliataweiyu nifieri réaweirika mijare
najeyobaaokaro'si. I'rdrimard Macedoniakarare
yika jeyoariwa'rirdiiu je'e apeyari. I'supaka
simamaka Titordkare mijare jeyobaardfiu *
‘Rita sime wayuoka baairdte jeyobaaokaro'si
nifierli réaweatikard nimatiyuw’, yijare merapaka
simako'omakaja, nifierli naréaweabeyu rupu”,
Macedoniakardre yija eyardka poto vyijare
arikoreka. “Jia wayuoka baairdte jeyobaarika
yapaird nime”, aperdte yija afiua simako'omakaja
I'supaka mija baabesarakareka nawdjitdji i'yoa
yija jlardfiu.  Supabatird i'supakajaoka mija
jUardfiu je'e mijaro'sioka. >I'supaka simakoreka
“erupu ariweitird nare mija ]eyobaawelape”
driwa'ri majeyomard Titordkare mija p0'ird
yipllataweiyu. NifierQi mija réali'murapaka mija
réaweaokaro'si mijare najeyobaardfiu. Supa imari

tord yeyardka poto, sar@aweatika mija imarafiu.
Supabatirdoka “Nojimariji samaijirika Pablote
pakatayu”, daririka imabesardka. Jia wayuoka
baairdte jeyobaariyapawa'ri jijimakapi mija
fjirijarirdkareka jia simarariu.
6 Nare ijird baaeka ikupaka mija pupajoabe:
Rikimaka ba'arika 0Otebeyuka kiipajiji ba'arika
rikaiki. Rikimaka ba'arika Oteripupaiki puri
rikimakaja ba'arika rikaiki. Ikupaka Aaririka
sime samarijikareka: Rita jia wayuoka baairate
jeyobaarika yapawa'ri Jjirijayukate jia Tupardte
jeyobaararfiu. Kirikaika wataripotojo Kklpaji
jikite puri Kkiipaji sawapa Tuparate Tjirdfiu.
7 Supa imari “O'Gjirdja yija Tirdfiu”, mija
aripupajoaird'djirdja mija ijirijape. Wataripotojo
mija Jjijikareka puri jiamaria simajifiu. Supabatird
mija TJjiriyapaberiko'omakaja apikate mijare
pakatapakd'a a'mitiritird, mija Jjijikaoka jiamaria
sime. Mija pupakardja Jjirika yapawa'ri mija Jjijika
puri jia sime. Jijimakapi aperdte jeyobaarijayurdka
jijimaka Tuparate ime. 8 I'supaka simamaka mija
yapaika pemawa'ribaji mijare kija'atardfu jia
aperdte mija jeyobaarijayaokaro'si. Jia nare mija
baamaka iatird mijare kija'ataika 1'rakuri upakaja
dakoa jariwa'ribesardka mijaro'si. 9 Mija abe.
Ikupaka safiu Tupard majaroplifiurd o'oeka:
“Tupardte jiyipupayeeiki imaki  kirikaika
watarimariaja wayuoka baairate
jeyobaarijayuka. Supa imari jia kibaaeka
mirdka ye'karirimariaja jia Tuparate kire
baajiparafu”, ariwa'ri sabojayu.

10 Tupara imaki  Oterikiyapea  motertiikia

maro'si imartjerijayuka. Ikijioka imaki
Oterikiyapeapi ba'arika po'imajare imaokaro'si
baarijayuka. I'supaka baaiki imari, ritaja
jla  mijare kija'atarijayu, sapi aperdte jia
mija ]eyobaarljayaokaro Si. I'supaka mija
jeyobaarijayuapi driwa'ri rikimardja aperate jia
imartjeiki kime Tupard. 11 Supabatird dakoa
jariwaririmariaja rikatira jia aperdte I'rdkuri
upakaja mija jeyobaariikia mijare Kija'atarafiu.
Supa imarf tord eyatird mija jeyobaaika nare yija
ja‘'atardka poto, “Jia mibaayu Tupard”, dparaka
kire najiyipupayeerafu.

12 Tka mija Jjikapi jia majeyomard Jerusalénrd
wayuoka baairdte mija imardjertkitakajamaria
simardfiu. Supabatirdoka i'supaka mija baaikapi
ariwa'ri, “Jia mibaayu Tupard”, dparaka jiibaji kire
najiyipupayeerafiu. 13 I'supaka mija baamaka,
“Wapuju pakibekaja ritaitaka Jesurika bojariroka
yi'yurd nime”, mijareka naripupajoarafu.
Supabatird nare jeyobaatird, i'supakajaoka
aperate mija jeyobaaraka simamaka, jia Tuparate
najiyipupayeerafu. 14 Supabatirdoka “Mare
najeyobaaerd Tupardte nare jeyobaarapakapi,
driwa'ri jia mare nabaayu”, narirdfiu. I'supaka
simamaka “Jia yijare nabaayu”, &riwa'ri jia
jijimaitakapiji Tupardte mijaro'si najéfieijirijariranu.
15Jia nare baariikird mija ima pupajoatira jijimaka
fime. I'sia tériwa'ribaji jia mare baawa'ri Kimakire
Tupardte maro'si pliatacka. SOfiurd imari, dika
apea mardka'd aririka imabeyua maro'si. Supa
imari maimaupatiji “Jiitaka mibaayu Tupara”,
kire marfrijariye'e.

10

“Tupardte yire ja'meka upakaja kirika bojariroka
yiwdrorijayu”, Pablote drika

1Yi'i Pablo, oka mijaka jierika yapaiki imarfi,
ika mijare yibojaerd baaika mija &'mitiririka
yiyapayu. Po'imajare wayularimaji imari,
jlapiji Jestire nare jairoyika upakaja mijaka
yijairiyapayu yiro'si. Tokara I'rarimard ikupaka
yireka afiura: “Maka kima poto Kikirimakiji maka
Pablote jairijayu. Aperd'Ora imatira paperapl
maro'si kio'oika poto puri okajdjiapi maro'si
sakio'oyu”, dparaka yireka najaiyuyerijayu.
2 T'supaka simamaka wapuju ba'iaja yireka
jairdte mija a'mitiritiya'si. Yire mija yi'ritiyabe,
sapl driwa'ri mija p0'ird eyatird okajdjia mijare
yijaikoreka. I'supaka mijare yijaiberikoperakaoka,
“Jesucristore vyi'ribeyurd upaka Pablote ime”,
dflurdte puri okajdjiapi jairika ylpupa]oayu
3 Rita sime, mija upakajaoka po'imaja yija
ime yijaro'sioka. Jesucristore vyi'ribeyurdka
yija imarijayua simako'omakaja nimarijayu
upakataka baarijaribeyura yija ime. Isupaka
simamaka, nofiu upakaja pupajoatird po'imajare
okabojirijayu upakamaria pakirimiji majaroka
yija jaita'ruirijayu. 4 Tuparate yi'ribeyurate jia
jaikopeika upakamariaja tériwa'ribaji Tupararikapi
po'imajare yija wardrijayu. I'supaka nare yija
warOmaka, “Wapuju pakirimiji majaroka yija
yi'rikopeyu rukuya”, po'imajare Aariwdrlrijayu.
I'supakajaoka ritaja pakirimiji majaroka yi'yurate
yijare okae'emakaoka nare yija okatéririjayu
sanaja'ataokaro'si. 5 “Tupararika jia wajia

imamiji a'mitiritird jia kire norirQl”, afurd
imari, jia napupajoakopeikapi warOrimajare
yija  okatériwarllyu Tupardte jeyobaaikapi.
Supabatird “Apera jitbaji pupajoaira yija ime”,
drlpupajoawa’ri, napupajoaimiji Tupardte nare
OrlrUJebeyua sime. Supa imari yija wardika
yi'Tiwa'ri, napupape'yu. Supabatird Tuparate
yijare jeyobaamaka Cristore yapaika upaka
oyla]a po'imajare yija pupajoartjerijayu. © Mija
p0'ird yija eyardka poto Jesucristore yapaika
upakaja mija yi'rirdka jia simardfiu. Kire
yi'ribesardfiurdte puri sawapa yija yapardka
upakaja yija baaranu.

7 Mija p0'ird ima mija Tawdriibe: I'rdrimard
mija watopekard  “Jesucristore pliataekard
yija 1ime”, &fur. ['supaka &afurd imari,
“Pablordka Jesucristore pliatackardjaoka imarad
naro'si”, nariri. 8 “Maipamaki Jesucristore
pllatackard 1imari, mijare okajddbaraka yija
warOyu”, faflu.  I'supaka mijare fapaka'a *
Yire na'mitiripéari’, dariwa'ri i'supaka mare
kéfu”, yireka mija aripupajoayu je'e. “Cristore
mija yi'yua bitatarikopakaja jiibaji Cristore
mija yi'rirjjayaokaro'si mijare yija ]eyobaaera
maipamaki Jesucristore yijare pliatarape”, fafiu.
I'supaka simamaka “Cristore puataekaklmafka
Pablote ime”, wapuju yireka afuapi maki yire
i'yopi'rirlijewdriibesaraki. 9 “Makikirika yapawa'ri
paperapli okajdjia mare Kijaipliarijayu”, mija
dripupajoajikareka i'supakamaria sime. 10 Mija
fabe. I'rdrimard mija watopekareka imard yire
jaiyuyebaraka, ikupaka afurd: “Papera mare

kio'oikapi okajdjia jairipotojo maka kima poto puri
wayuoka Pablote baaroyi”, naiu. “Supabatirdoka
yijare kiwdrOroyika poto, &'mitirijiyubeyua upaka
kijaikoperoyi”, dparaka ylre najaiyuyerijayu.
11 I'supaka yireka jairijayurd: “Maka kimabeyu
poto paperapi okajdjia mare kijaika upakajaoka
maka kimardka poto mare kibaaranu je'e”, nariri.

12 T'supaka simako'omakaja mija p0'ird
T'rdrimara “Téririra mardka'a mabaaberijika
yija ime”, napupar0'Opi afura. Supabatira
“Aperdte tériwa'ribaji Tupardro'si jairimaja yija
ime”, dfurd nime, i'supakataka daririka pe'yoiki
yi'l puri. Natiyiaja nima TIajiyutird, i'supaka
naririjayu. I'supaka napupaka imard imarf,
rukubaka napupa]oayu 13 I'supakajaoka “Ritaja
T'rdweje jariwa'ririmariaja po'imajare yija warderd
Tuparate yijare pliatacka”, aribeyurd yija. Ikupaka
sime: Jesucristorika warOrimajamatord Tupardte
yijare platacka imard'0 watopekareka sime
Corintowejea. Supa imari “Kijd'meikapi mijare yija
warlyu”, mijare yija aririjayua rita ima. 14 Mijare
yija warOmaka, “¢Dako baaerd Pablordkare mija
d'mitiyu?”, mijare nariko'omakaja, nare rupubajira
Jesurika bojariroka mijare yija wardid'murape.
Mija p0'ird Tupardte yijare plataberirikareka
puri, “Mijare wardird yija ime”, mijare yija
ariberijddeka. I'supakamaria sime. Mijare
war0Orimaja yija imaera Tupardte mija p0'ird yijare
pliataeka. 15> Supabatirdoka I'rdrimardre jaikopeika
upakamaria y1]a jaiyu. Aperate nare wardmaka
Jesucristore po'imajare y1 yua fatird “Nare yija
warOmaka i'supaka nime”, Aaripakirijaribeyura
yija. Ikupaka yija yapayu: Jia Jesucristore

yi'yurd mija jarirdka rikimabaji po'imajare Jesurika
bojariroka yija bojarafiu. 16 Supa imari i'supaka
simardka poto mija a'riwa'ribajird imarate
Jesucristorika bojariroka bojari a'ririka yija
yapayu. Wardrimajamatord yija eyardka, Jesurika
bojariroka &'mitirikoribeyurdte sayija war0Oraka
poto “Ikupaka jia nare yija warOrape”, yija arljika
jia sime. 17 I'supaka jijimakapi nabaarijayuakaka
I'rrimardre jaikopeko'omakaja, ikupaka sabojayu
Tupard majaroplfiurd o'oeka: “Mapupayariji
mabaaikakaka jijimaka bojabekaja Tuparate
maro'si  baarijayuakaka takaja  jijimakapi
mabojarijariye'e”, driwa'ri sabojayu. 18 Supa
imari 7'rika “Jia wardiki fiime”, keérikopejika,
dakowapamaria sime. “I'T kime jila wardiki”,
Tupardte Aaririjayukate puri, “Jiitaki kime”,
mariwdrliyu maro'sioka.

11

“Pakirimiji  majaroka  wdr0rimaja  Tupardte
plataekamarlrd nime”, Pablote drlka

1«“Imatiyaiki fiime”, dparaka aperate bojabaraka
Oripliabeyurdte afiu upaka yijaiko'omakaja yire
mija a mltlrlpearlka yiyapayu rupu. I'supaka
mija p0'ira pakirimiji majaroka wardirdte
d'mitiparaka mija rakajepddika upakaja yireoka
mija rakajepddbe rupu. 2 Jesucristore takaja
mija &'mitirip@arijaririka yiyapayu.  A'mitirikdri
je'e: T'rdko romo apikaka baakoribeyuko kotimi
imarukikaka takaja kopupajoayu. I'supaka koima
upakajaoka Cristore oyiaja a'mitirip8aird mija
ime. Yi'l imaki i'supaka mija imaerd mamari

mijare war0i'murapaki. Supa imari Tuparate
pupa]oalka upakajaoka mijare yipupajoayu
yiro'si.  “Jesure na'mitirip@arija'ata'si”, ariwa'ri
i'supaka fiimarijayu. 3 Mia. Bikija Satanare afakard
Na'rjjditird Eva imaroyikakote jia kijaipakika.
“I'supakajaoka nare kibaarafiu je'e apeyari”,
mijareka Tfaripupajoayu. “Jia Jesucristore Ofurd
imaripotojo  pakirimiji majaroka &'mitiritird
Cristore jia nayi'ribesarariu je'e”, dparaka ba'iaja
mijareka yipupayu. 4 Ikupaka sime: Aperd
wapuju kotord'Opiji wardri netamaka, “Ikupaka
Jesure ime”, fiarika upakamaria nawardko'omakaja
jljimakapl nare mija 'mitiyu. I'supakajaoka yija
warodika a'mitirip€awa'ri Espiritu Santore mijare
Na'rfjdikard imaripotojo, kima upakamariakaka
mijare nabojapakad'a “Rita, i'supaka kimeka'ad”,
mija afu. Supabatirdoka “Ikupaka ba'iaja
mabaaika wapa Jesucristore maro'si wagpalijika”,
Narika upakamaria nawdar0ko'omakaja nare
mija &'mitiririjayu. ¢Dako baaerd jijimakapi
napakimajaroka mija a'mitiyu je'e? 3 “Tupardte
plataekard aperdte t8riwa'ribaji Ofiurd yija ime”,
dparaka nawardrijarikopeyu. I'supakaja afurd
imaripotojo “Yibo'ibajird imabeyurd nime”,
Narlpupajoayu. 6 Jia jaiwarltiyairdte jaika upaka
jaiberiripotojo Tupardrika bojariroka jia wdjia
Ofiuka fiime. I'supaka simamaka kimajaroka jia
mijare yibojawapu'atawdriirape.  I'rAkurimaria
yire a'mitirika mirdrd imarfi, “Jia Tupardrika 0fiuka
Pablote ime”, yireka ariwdriiird mija ime.

7 Tupararika bojariroka mijare yiwarOrapaka
poto sawapa mijare jéfieberapaki yi'i. I'supaka

yibaamaka, “Imatiyairdte baaika upakamaria
baaiki kime”, dparaka yireka mija jaiyuyeyu je'e.
“Tupardka jla nimard”, ariwa'ri wapamariaja jia
mijare yijeyobaarape. (Yaje jiamaritakaja sime
je'e i'supaka mijare yibaarapaka? Jéno'o, jia
baawa'ri i'supaka mijare yibaarape. 8 Apera
Jesure a'mitirip€airdte nifierli yire pliatarapaka
e'etoritird mijare wardbaraka fimarape. Mijare
jéfiebeyuka fiimako'omakaja, apetata Cristore yi'yurd
yire sapliatarapard. 9 Mija p0'ird fimarapaka
poto wayuoka yibaarape. I'supaka imaripotojo
mija p0'ird jia Nimaerd, “Yire mija jeyobaabe”,
mijare ariberapaki yi'i. Macedonia ka'iakara
Cristore yi'yurd mija p0'ird eyatird jia iimawdarUerd
wayuoka yibaaika yire nijirape.  I'rdkurioka
nifierli mijare jéhekoriberapaki yi'i. Maekakaoka
i'supakaja fiime rupu. 10 Jesure wédjia yipupaka
jarirtjekaki imari, wdjia kibojaeka upakaja mijare
yibojayu yiro'sioka. “Mijare sawapa jéfiebekaja
yiwarOrijayu”, fafiu. I'supaka fafiuapi jijimaka
nime. I'supaka fiimamaka I'rdrimard Acayaka'iakara
Corintord imardte yire jaiyuyekopeika mara
imabeyua. 11 Mijare jéfiebeyuka imari, ¢mijare
wayuiabeyuka fiime bai je'e? Jéno'o i'supakamaria
sime. Jimaria mijare wayuiaiki imari, i'supaka
yibaayu. Tupardoka jia sofiuka i'supaka mijaka
Nima.

12 Supa imari mijare wapa jéferimariaja
yiwarlrijarir@fiu.  Wapuju pakirika war0Orimaja
puri sawapa mijare jéferijayurd. “Tupardro'si
Pablorakare ba'irabeijika upakaja yija
ba'iraberijayu”, naripakika mija ariwarliokaro'si,
wapamariaja mijare yija war0rijayu. 13 Tuparate

apOstolrdkamarird nime i'supaka baaira. Pakirimaja
imari, “Jesurika bojariroka yija warQerd
kipliataekardoka yija ime yijaro'si”, naripakirijayu.
14T'supaka naririikia Oritikaja fiimarape. Satandsoka
angelrdka jia baaird upaka pemakotowiyuka
aperikuri, po'imajare pakiokaro'si. 15 I'supaka
kimarijayua simamaka, “Kire vyi'yurd puri
kopakaja kiupaka jayurd”, mijare fafiu. Supa
imari “Tupardro'si yija jd'meika simamaka
ikupaka mija baabe jia kika mija imaokaro'si”,
nafiu Satandro'si ba'irabejjirimaja po'imajare
pakibaraka. I'supaka nabaaikapi “Jia Tupararo'si
ba'irabeljird nime”, po'imajare Aaripupajoarika
nayapayu. Ba'iaja nabaaika wapa téririkaja 1'rarimi
ba'iaja jliartikira nime.

“Jesuro'si ba'irabeljirimaji imart, ba'iaja yijliarape”,
Pablote drika

16 Tkupaka jairimaji marika imaripotojo
i'rika “Ikupaka jia Dbaaiki fime”, A&riwa'ri
bojataparimaji upaka yijaird baayu. I'supaka
yijaikopeko'omakaja, “Jia Oripliabeyuka Kkime
Pablo”, yireka mija &ripupajoa’si. I'supaka
simaberikoperdkaoka “Jia Oripliabeyuka upaka
Pablote jaiyu”, yireka mija arikopeko'omakaja,
I'supaka yijairdfiu.  Kopakaja pakirimajaroka
war0Orimajare 8'mitiyurd mija ime. Supa imari nare
mija 'mitiririjayu upakaja yire mija a'mitipe rupu.
17 Tka mijare yijaika upakamaria mijare jaijiki
maipamaki Jesucristo puri. Kiupaka jaibekaja
Oripliabeyurdte jairijayu upaka yijaiyu. 18 Ritaja
wejeareka imard upaka “Ikupaka jia baaird yija
ime”, &furd mija watopekard ima simamaka

nupakaja mijare yijaird baayu yiro'sioka. 19 “Jia
Ofiurd yija ime”, fiurd imakoperipotojo “Tuparate
plataekard yija ime”, &paraka Oripliabeyurdte
jaikaja mija a'mitirip€arijayu. Supa imari
yireoka mija a'mitirird@fiu je'e. 20 Napoyard
upaka mijare naba'iariko'omakaja nare mija
e'etoririjayu. “Mijare yija wardika wapa yijare
mija wapaljibe”, mijare naririjayua akata'abekaja
naiiu upakaja nare samija Jjirijjayu. Supabatira
jla nimarijaririikitakaja pupajoatira nayapaika
upakaja mijare nabaartjerijayu. Supabatirdoka
mija Tparimardtard upaka mijare naba‘iaririjayu.
I'supakajaoka jia nare mija yiribeyu pareareka
mijare napemapaarijayu. Ritaja i'supaka
mijare nabaako'omakaja sarlipekaja nawardika
mija d'mitirip8arijayu. 21 “Okajdjimarird nime”,
yijareka mija afiurd imari, mijare nabaarijayu
upakaja yija baawaribeyu. ¢I'supaka mijare yija
baabeyua, jiamaria ruku sime je'e mijaro'si?
Mae ate 1'rarimard “Tkupaka jia baaird yija ime”,
dparaka bojataparimaja upaka mijare yijaira
baayu. I'yorimariaja i'supaka nafiua simamaka,
i'supakajaoka yijaiye'e yiro'sioka.

22 Hebreotatard imari, “Aperdte tériwa'ribaji
imatiyaird yija ime”, nafiu. I'supaka narikopeika
mard imabeyua, hebreotatakijioka fiime yiro'si.
Apea “Israelka'iakard imarf, Tupararird yija ime”,
nafiu.  Yi'ioka Israel ka'iakakiji fiime yiro'si.
Supabatird “Abraham ripardmerd vyija ime”,
nafiu. Abraham ripardmijioka fiime yiro'sioka.
23 Supabatirdoka “Jia Jesuro'si ba'irabeijird yija
ime”, nafiu. (I'supakaja Oripliabeyuka upaka
yijairijayu yiro'si). Nare pemawa'ribaji Jesuro'si

ba'irabeijirimaji fiime. Mija Tabe. “Cristoro'si yija
ba'irabejjiyu”, wapuju nafiua simako'omakaja
yi'l puri jimaritakaja Kkiro'si ba'irabeijirijayuka.
Supabatird nare pemawa'ribaji wékomaka
imariwi'iara po'imajare yire tarijayu, Tupararika
yiwarOriparea. I'supakajaoka nare tériwa'ribaji
yire napajeroyirape. Supabatirdoka 1'r@kurimaria
yire jadrika nari'kakoperape. 24 I'rdpitarakakuri
yire nafii'arape. Yire nafi'aroyirapaka
rakakaja treinta y nueve rakakuri ajeapi yire
napajeroyirape. 25 Supabatird maekarakakuri
timaritakaja yapuapl yire napajerape. Supabatird
yire jadera 1'rdkuri dtapi yire najdabarekoperape.
Sapi yarapaka  wapuru  maekarakakuri
fia'mirapaka. I'rdkuri yifia'mirapaka poto 1'rérimi
supabatird 1'rd fami riapakiakareka yapuara
fi'aji'Tkaki fiimarape. 26 I'supakajaoka jimaritakaja
Tupararika bojariroka waroOtapabaraka
yituriroyirape. I'supaka turitapabaraka téririkaja
werika yijliarijayu.  A'mitirikdri je'e.  Riaka
werikiro'o, kareba'arimajare werika imard'o
yituritaparoyirape. Supabatird yitd'omaja
imaripotojo werika imard p0'ird, supabatirdoka
apetatarate werika imar4'ord yituritaparoyirape.
I'supakajaoka wejea jo'baka werika imaro'ora,
wejemato, riapakiaka werika imaro'Ordoka
yituritaparape. Supabatird wapuju “Jesure
d'mitirip€aird yija ime”, Aariripotojo werika
imard watopekard yituritaparape. 27 NifierQi
yiba'ariwapa tOpoerd ka'wisika ba'irabebaraka
1'rdkurimaria karirimariaja yiwariroyirape.
I'supakajaoka T1'rdkurimaria ba'arika, okoa jia

yiro'si imaberiroyirapaka imamaka, aperikuri
puri Kké'sitakaja fimaroyirape. I'supakajaoka
rikimaka jariromarika fiimarapaka simamaka
jimaria jijia yijlaroyirape.

28 T'supaka fiimakaka takajamaria ba'iaja
yipuparape. “¢Mardkd'ad nime ruku apewejeakara

Jesure a'mitirip€aird? iYaje rita jia kire
nayiririjayu ruku?”, daripupajoabaraka jimaria
ba'iaja yipuparijayu. 29 TJesucristore jia

d'mitirip€atiyabeyurd imari, ba'iaja baabaraka,
ba'iaja napupayua fiaika poto, nupakaja ba'iaja
pupayuka fime yiro'sioka. Supabatird Jesure
d'mitirip8aikite ba'laja baariijeirdka puri boebaka
fiime. 30 Yibaaikakaka jairika yiro'si simajikareka
ritaja ka'wisika yire sorapakakaka &'mitiritird@
“Okajdjimariki kime”, 1'r@rimardre 8fiuakaka yijaira
baayu. 311ka mijare yibojaika, “Rita Pablote afiu”,
Tupardte yireka ariwdrliyu. Maipamaki Jesus
Paki majiyipupayeejipariikika kimamaka, Kiaika
wadjitdji ritaitaka mijare yibojayu. 32 Ikupaka
yijliarape: Damasco wameika wejeard fimarapaka
poto, “Pablote fii'atird wékomaka nabaart”, ariwa'ri,
wejeta'iro'ord ima Kkoperekard surararakare
kipliatarape, tokaki ipi Aretas rokajite ja'merimaji.
33 Yire weékomaka nabaarika yaparipotojo yire
nare kifii'arlijewarliberape. I'sia wejea ta'tekard
kiipajika kopereka imarapard'd pi'iupakapi yire
jaatatird apepé'rOtord yijeyomarare yire ruetarape.
Okajdjimarika imaripotojo i'supaka Tuparate yire
jeyobaarapaka simamaka topi yiru'rape.

12

Makdardrtifiuroka upakapi Tupardte imaro'o
Pablote kiartijerape

1 Napupayariji pupajoatird pakirimajaroka
warldrimajare  mijare bojarika yiyapabeyu.
I'supaka simako'omakaja “Tuparate
plataekaki Pablote ime”, vyireka &aniurd mija
jariberiko'omakaja makarartfiuroka upakapi
Maipamakire yire beaeka mirdkakaka mijare
yibojaerd baayu mae. 23 Bikija mabo'ikakuri
piyikuku kimard'ord Tupardte yire e'eeyarapaka
be'erd'd botarakaotii'puarde'earirakakuri
wejejé'rdka seyawa'yu mae. Tord yire ke'eeyaeka,
“I'supaka baatird yire ke'eeyaeka”, ariwdriibeyuka
yi'l ¢Yaje rita ritikataka yire ke'ewa'rape
jee, yipupakatakaja ke'ewarape je'e apeyari?
Tupard T1'rikaja sbfiuka.  Rita sime, “I'supaka
baatird yire Kke'eeyaeka”, ariwariberiripotojo
“Jiiro'6rd Tupardte yire e'eeyaeka”, fafiu
ate. 4 Tora yeyarapaka poto po'imaja okapi
mabojawarilibeyua fia'mitirape. Tora fa'mitirika
mirdka yire bojarQijebeyuka Tupard. 5 I'supaka
yiro'si  simarapakapi  “Oripliatiyaiki  fiime”,
arijtlka upaki imakoperipotojo supa faribeyu.
Yipupayariji po'imajare yijaika poto téririmarika
fiima nare yijairijayu. 6 “Tkupaka yiro'si
simarape”, dparaka jijimakapli po'imajare yibo-
jataparikareka, pakirimaji upakamaria fiimajadeka
pakirimajaromaria bojaiki imawa'ri. I'supaka
simako'omakaja, “Ikupaka yiro'si simarape”,
driwa'ri tériritaki upaka jijimakapi po'imajare
sabojatapabeyuka yi'i, “Aperd pemawa'ribaji
Oripliatiyaiki Pablote 1ime”, yireka naririka

yapaberiwa'ri. I'supaka fimaberiko'omakaja jia
yibaarijayua Iatird, i'supakajaoka yiwdarOrijayua
d'mitiritird,  yire noririka puri yiyapayu.
7 Makararlifiuroka upakapi Tupardte vyire
bearapaka téririkaja imatiyaikakaka imarapaka.
I'supaka bearipotojo, “Aperdte tériwa'ribaji
imatiyaiki  fiime”, Naririka  yapaberiwa'ri
Satandrikakaka ya'rarika yire rikarapakareka
Tuparate yire iaririberape. Supa imari pota mare
paaika be'er6'd0 maka'wisijliarijayu upaka yire
simarijayu. & “Yiya'raika yire mibayabe”, ariwa'ri
maekarakakuri Maipamakire yijéfiekoperape.
9 I'supaka kire fiapakd'd, ikupaka yire kiyi'rape:
“Jéno'o, mire yibayaberiko'omakaja, mire
yiwayuiaikapi ariwa'ri  yijeyobaaika takaja
miyapayu. Mia, mardka'a baaberijika mima poto
jiibaji mika imawa'ri mire jeyobaarimajiro’siji
hime”, kérdpe. Supa imari i'supaka fimakaka
jijimakapi yijairijayu. I'supaka simako'omakaja,
“Cristorika kire ja'ataikapi jia Kkiro'si Pablote
ba'iraberijayu”, po'imajare yireka ariwdriiyu mae.
10 I'supaka simamaka Cristoriki imari, maraka'a
baaberijiki imaripotojo yipupaka puri jia ima.
I'rdkurimaria ba'iaja po'imajare yire jaiwa'imardpe
“Ki'yopi'rirti”, dparaka. Supabatirdoka yiyapaika
imaberiroyirapaka yiro'si. I'supakajaoka
T'rdkurimaria jajua po'imajare yire baata'arape.
Supabatird Jesurika bojariroka yiwarOmaka,
I'r@kurimaria ka'wisika yijlarape. I'supaka
simako'omakaja jijimaka fiime aripupajoabaraka,
“Mardkd'da baawdrliberiwa'ri iamaria imardka
Cristore jeyoariyapatiyayu.” I'supaka simamaka
rikitubamaria fiimakopeikareka jia Cristore yire

Corintowejeakardre pupajoabaraka, ba'iaja
Pablote puparika

11 Kopakaja  Oripliabeyuka  upaka  yi-
majdrobojaweayu. “Yija p0'ird Tuparate pliatackaki
imari, mare war0Orimaji Pablote ime”, mija
dribeyua simamaka fiofiu upakaja i'supaka mijare
Nafiu.  “Wapamariki Pablote ime”, Tupararika
warOkopeirdte yireka afu upakaja fiimajddeka
Tupardte yire jeyobaaberirikareka. I'supaka
simako'omakaja “Jiitaka war0Orimaja nime”,
mija arikopeird yire pemawa'ribajimarird nime.
Supa imari “Tupardte kire jeyobaamaka jia
Pablote mare war0yu”, mija ariri imakoperape.
12 Mia, mija pd'ird fiimarapaka poto apOstol imari
maikoribeyu upaka ima mijare yibearijarape.
I'rdkurimaria samija laeka simamaka “Rita oka,
Tuparate plataekaki Pablote ime”, yireka mija
driri imakoperape. 13 “Apera Jesucristore
a'mitirip8airdte jlyipupayeeripotojo, mare puri
Pablote jiyipupayeebeyu”, mija afiua ¢rita sime bai
je'e? “Yire mija jeyobaabe jia fimaerd”, aperdte
Nardpaka upaka mijare &riberapaki imaripotojo
i'rdtiji oylaja jiyipupaka mijare fiofiu. I'supaka
simako'omakaja “Aperdte kijéfierapaka upakaja,
yijare Kkijéfieri imakoperape”, ariwa'ri yireka mija
jairijayu.  ¢Yaje rita ba'laja mijare yibaarape
je'e? Ba'iaja mijare baaberapaki imari, maraka'a
baatird “Jiamaria yibaarapakareka yire mija
wayuiabe”, mijare fariwdrtibeyu.

14 T'pakuri mija pd'ird yituritika. Supa imari
maekarakakurireka mija p0'ird turiri a'yaokaro'si

mae puritaka yipupajoali'muyu ate. A'mitirikdri
je'e: Makardird puri namakarate yapaika tdpoera
nifiert jierijayurd. Me'rarijaka puri napakiardro'si
i'supaka baabeyurd. Topi ariwa'ri yimakard
upaka yireka mija imamaka, mija p0'ird fimardka
poto nifleri mijare jéfebesardki yi'l.  Mijare
puri jia yika mija imarika ylyapardfu, jia
mijare yiwarOrimiririkawa'yaokaro'si. 15 Mijare
wayulawa'ri mijare yijeyobaariyapayu. “Jesure
na'mitirip@ari”, dariwa'ri ritaja yibaawarlika
upakaja riritiyaika r0'0jird mijare yijeyobaari-
jarirdiu. Jia mijare wayuiaiki fiimamaka yire mija
wayuiabesardkareka, ba'iaja yipuparirdmu.

16 Mijaka fiimarapaka poto dakoa mijare
yijéfieberapaka Ofurd mija ime. I'supaka
simako'omakaja, “Ritaja pakirika jia Ofiuka
imari, Pablote mijare pakiyu nifieri mijare
karee'eokaro'si”, T1'rdrimardre yireka afu je'e.
17 “Map0'ird Kipliataraparapioka Pablote mare
pakika”, ¢mija aripupajoayu bai je'e?  Jéno'o
mijare pakiberapaki yi'i. 18 Titore apika Jesure
d'mitirip€aikipitiyika mija p0'ird yiplatarape
nifieri mija réawearika najeyobaaokaro'si. ¢Yaje
Titore mijare pakirape je'e? Jéno'o mijare
pakikoriberapaki kime. Yupakaja jia pupajoaiki
imari, mijare jeyobaariyapawa'ri jia Tupardrika
bojariroka mijare kiwdr0eka, nifierl mijare
jéfiebekaja.

19 “Ba'iaja _baabeyurd nime”, yijareka ariwa'ri
jiimaka yijaka mija imaokaro'si takajamaria,
I'supaka mijare fafiu.  Ikupaka simatiyayu,
TakOrl je'e: Jesurira imari, kiyapaika upakaja

eey N e

mijare yija jairijayu Tuparate Taika wajitdji.



2 Corintios 12:20 xlviii 2 Corintios 12:21

Mija @'mitipe yija jeyomara. Ritaja mijare yija
bojarijayua “Jiibaji Jesure na'mitirip€arijarird”,
ariwa'ri mijare sayija bojayu. 20 M1]areka
pupa]oabaraka ba'iaja yipuparijayu. “Mija
p0'ird yeyardka poto ba'iaja baabaraka mija
imardka fiaeyardfiu je'e apeyari”, mijareka
Naripupajoarijayu. Wapabu'abaraka, supabatird
aperdte oakiparaka mija imardka fiaeyardfiu je'e.
I'supakajaoka boebaparaka, supabatira rakakaja
napupajoaika upakaja baawa'ri jia jeyoaribekaja
mija imarijayuaoka fiiarafu je'e. I'supakajaoka
okabaapakibu'abaraka, supabatird  wapuju
jaijairika baabaraka mija imardka fiiardfiu je'e.
Aperate tériwa'ribaji pupajoaira upaka baabaraka,
supabatird rakakaja pupa]oawa ri rukubaka
mija réfiua fiaeyardfiu je'e apeyari. Supabatird,
“Jesure yapaika upakaja baabekaja nimafiuju
je'e”, naripupajoaika upaka mija imamaka iatird
mijaka yiboebarirdfiu. I'supakajaoka jijimaka
yika mija imabesardfiu mijaro'sioka. 21 Ate
mija p0'ird yeyardka poto ba'iaja baabaraka
mija ima fiaeyardkareka “Nare yiwarOrapaka
upakaja yiribeyurd nime”, ariwa'ri Tuparad
wajitdji yi'yopiTirafu. Supabatira “Bikija
rikimardja ba'i 1a]a nabaaeka saja'atabekaja dajaka
nabaarijayu je'e apeyari. Supabatirdoka ba'iaja
romijate nabaariwa'imaririjayu.  I'supakajaoka
napupajoarijayu upakaja waar6'c  ba'iaja
nabaarijayu rupu”, dparaka fiiaeyardka, ba'itakaja
yipuparirafiu.

13

Ika paperapi piyia jia Pablote nare okajddeka

1 Tka yarird baaikapi maekarakakuri mija
p0'ird yeyardnu. Tord eyatird Tupard majaropiifiu
o'oekard dfiu upakaja yibaarafiu. Mia je'e: “I'rikate
ba'iaja baamaka Taekard jaijeyobaabaraka 1'para,
maekarakamara ‘Rita sime. I'supakatakaoka
kibaarape’, Aafurdte imajikareka, okajierika
sime kika”, ariwa'ri sabojayu. 2 Bikija 1'pakuri
mija p0'ird vyiturapakareka, ba'iaja baairate
jia yokajéﬁrape “Ba'iaja nabaaika naja‘atard”,
ariwa'ri. Mae mija p0'ird imaberiripotojo paperapi,
“Ba'laja mija baaika mija ja'atabe”, fiafiu ba'iaja
baarijayurdte. Aperdpitiyika ba'iaja baabaraka
nimamaka fiaeyardkareka, ba'iaja nabaaika wapa
timariji nare yibaardfiu. 3 “ ‘Rita Cristore 0fiuapi
mibojarijayw’, yija ariwdriiokaro'si, kirika yijare
mibeabe”, mija dfiua sime. I'supaka simamaka,
kirikapi timariji nare yibaamaka Tawa'ri “Cristore
jd'meika upakaja Kkirikapi jairijayuka Pablote
ime”, yireka mija ariwdrlrdfu je'e. Okajdjimaria
imabeyuka Cristo mijaka. Ba'iaja baairdte
jiamaria jlaokaro'si kirika baabearimaji kime.

4 Mupaka po'iki imaripotojo, yapua tetaekara
kire napatakiaeka simamaka, okajdjimariki
upaka Cristore reyaeka mija 0fiu. I'supaka Kkire
nabaako'omakaja, Tupararikapi ariwa'ri 0fiia kKime
mae. Cristorird imari, kiupakaja okajdjimarird
yija ime po'imajare yijare Tamaka. I'supaka
simako'omakaja kirird imari, Tupararikapi ariwa'ri
kiyapaika Upaka]a yl]a baarljayu I'supaka imara
imari, sapi ariwa'ri mija po 'ird ba'i 1a]a baairate
timardji yija baarafiu, jia nayi'rirdi ariwa'ri.

5-6 Mija Tabe. Cristore m1]a yi'yua pupajoatira
“cYaje rita Jesucristore yi'yurd maime?”, mija
aripupajoabe. “¢Mija pupakareka Cristore
Na'rijdikard mija ima Oribeyurd mija bai je'e?” Topi
puri “Jesure mapupakara fa'rijdiberikard maime”,
aflurd puri kire yiribeyurd nime. I'supaka
simakopeko'omakaja “ ‘Jia kire yi'yurd yija ime’,
afiurd mija ime”, mijareka Haripupajoayu. Supa
imari mamaritaka kirika bojariroka mijare yija
bojarapaka &a'mitiritird jia kire mija yi'rapaka
simamaka, “Rita, Cristore nare Oririijeikapi
Pablordkare yijare bojarijayu”, ariwartira mija ime.
7 Ba'iaja baabaraka mija ima yija Iaeyardkareka,
Cristore yijare sajd'metika simamaka, jiamaria
mijare yija jlarQjerdfiu. I'supaka mijare yija
baardkareka “Cristore nare jd'meikapi i'supaka
Pablordkare mare baayu”, mija ariwarlrafu.
I'supaka mijare baariyapaberiwa'ri ba'ia mija
baakoreka Tupardte mijaro'si yija jéfieljirijayu.
Supa imari Tuparadte yapaika upakaja mija
baardkareka puri, ba'iaja mijare yija baabesarafu.
Supa mijare yija baabepaka'a 1atird “Yaje rukuya
Cristore ja'meikapi timariji yijare nabaatiyajifiu”,
yijareka mija darikopejikaoka, mard imabeyua
yijaro'si. I'supaka simako'omakaja kiyapaika
upaka oyiaja mija baaritakaja yija yapayu. 8 Supa
imari mija p0'ird yija eyariki rupu kiyapaika
upakaja baatikard mija imardkareka puri
kija'meikapi ba'iaja mijare yija jlarQjebesardfiu.
Kiyapaika upakaja Cristore vyijare ja'metikard
imari, mijare jeyobaarimaja yija ime, ba'ia
upakaja mijare baabekaja. 9 Supa imarimija p0'ird
eyatird, jia Cristore yi'yurd mija ima fawdrtird

okajdjiapl mijare yijaibesardfiu. “Okajdjimarird
imari, Cristorikapi Pablorakare beabeyu”, yijareka
mija arlkopejika, mara imabeyua yijaro'si. Jia
mija yi'pakd'd Tawa'riji, jia jljimaka 1maruk1raja
yija 1ime. Supabatird “Mire &'mitirip€awa'ri
miyapaika upaka oyiaja nabaart”, ariwa'ri,
Tupardte mijaro'si yija jéferijayu. 10 I'supaka
simamaka mija p0'ird eyatira, okajdjiapi mijare
yijairiyapabeyu. Supa imari ya'rird baaika rupu,
ika papera mijare yipllatayu jiibaji Jestre yi'paraka
mija imaokaro'si. I'supaka mijare baarimaji
Nimaokaro'si Maipamakite yijare jad'meka. Supa
imari kire mija yi'yua bitatarikopakaja jiibaji kire
mija yi'ririjayaokaro'si mijare yija jeyobaarijayu.

11 ('djirdja mijaro'si yo'oyu yijeyomara.
Jia mija imabe, Jesure yapaika upaka oyiaja
baabaraka. Ritaja ika paperapi mijare yibojaika
jila a'mitiripabaraka mija imabe. I'rika upakaja
pupajoabaraka, oka imarijarirdkaoka jiapi
sajiebaraka mija imabe. I'supaka mija baamaka,
Tupard, mare wayuiarimajire, mijaka imajiparariu.
Supabatira jijimaka mare imartijeiki kime. 12 Jesture
d'mitiripBaird 1mari, mija réririjjayu poto jia
jijimakapi jéfiebu'abaraka mija imarijape.

13 O'Okard Jestre a'mitirip€aird, “Jia nimard”,
driwa'ri oka mijaro'si napliatayu. 14 “Jia nare
mibaabe”, Aariwa'ri maipamaki Jesucristore
mijaro'si yijéfieyu. “Supabatirda Tuparate
mijare wayulaika jia Ofiurd mija imaokaro'si,
supabatirdoka Espiritu Santo jia mijaka
imajiparijayuka kimart”, ariwa'ri ritaja mijaro'si
yijéfeijirijayu yijeyomara.

I'tojirdja sime rupu.

